
Il-Qorti Ewropea tal-Awdituri 

Min aħna 

o Aħna l-awditur estern tal-Unjoni Ewropea. 

o Ġejna stabbiliti bit-Trattat ta’ Brussell tal-1975 u bdejna noperaw f’Ottubru 1977. 

o Sirna istituzzjoni tal-UE fl-1993 taħt it-Trattat ta’ Maastricht. 

o Noperaw bħala korp kolleġġjali ta’ 27 Membru, wieħed minn kull Stat Membru 
tal-UE, maħtur mill-Kunsill wara konsultazzjoni mal-Parlament Ewropew. 

o Bħalissa l-forza tax-xogħol tagħha hija ta’ madwar 970 membru tal-persunal 
min-nazzjonalitajiet kollha tal-UE. 

X’nagħmlu 

o Naraw li l-kontijiet tal-UE żgur jinżammu b’mod xieraq u li din tapplika r-regoli 
finanzjarji tagħha b’mod korrett, u li l-politiki u l-programmi tal-UE jilħqu l-objettivi 
intenzjonati tagħhom u jipprovdu valur għall-flus. 

o Nikkontribwixxu għat-titjib tal-ġestjoni finanzjarja tal-UE u nippromwovu 
l-akkontabbiltà u t-trasparenza. 

o Inwissu dwar ir-riskji, nipprovdu aċċertament, niġbdu l-attenzjoni għas-suċċessi u 
n-nuqqasijiet, u noffru gwida lil dawk li jfasslu l-politika u lil-leġiżlaturi tal-UE. 

o Nippreżentaw l-osservazzjonijiet u r-rakkomandazzjonijiet tagħna lill-Parlament 
Ewropew, lill-Kunsill u lill-gvernijiet u l-parlamenti nazzjonali. 

Kelmtejn ta’ qabel mill-President 

 

Għażiż qarrej, 

“Tisħiħ tal-fiduċja permezz tal-awditjar” huwa l-pedament tal-istrateġija tagħna 
għall-perjodu 2026–2030 u se jankra l-prijoritajiet u l-attivitajiet tagħna fis-snin li ġejjin. Hekk 
kif qed jiżdiedu t-tensjonijiet ġeopolitiċi u qed tikber l-inċertezza, l-istituzzjonijiet indipendenti 
u bbażati fuq l-evidenza jeħtiġilhom jipprovdu għarfien affidabbli liċ-ċittadini u lil dawk li jieħdu 
d-deċiżjonijiet. Nibqgħu impenjati li nipprovdu aċċertament imparzjali dwar jekk ir-riżorsi 
tal-UE humiex immaniġġjati b’mod effettiv u trasparenti. Madankollu, sabiex nagħmlu dan, 
il-pubblikazzjonijiet tagħna jridu jkunu f’waqthom, rilevanti u mmirati b’mod ċar biex 
jinfurmaw lill-partijiet ikkonċernati tagħna. 

Is-sena 2025 kienet il-50 anniversarju mindu ġiet stabbilita l-Qorti Ewropea tal-Awdituri (QEA). 
Matul 50 sena, l-awditi finanzjarji u dawk tal-konformità baqgħu l-qalba tal-mandat tagħna u 
għadhom jiġu rrappreżentati mir-rapporti annwali tagħna, li jistabbilixxu s-sejbiet tagħna dwar 
il-baġit tal-UE, inkluża l-Faċilità għall-Irkupru u r-Reżiljenza. Erġajna ppubblikajna rapporti 
annwali ddedikati dwar l-awditjar tal-aġenziji tal-UE, l-impriżi konġunti u l-Iskejjel Ewropej. 
Flimkien dawn ir-rapporti għandhom rwol importanti fil-proċess ta’ kwittanza. 

Fl-2025 ippubblikajna 26 rapport speċjali li jkopru firxa wiesgħa ta’ suġġetti, inklużi l-industrija 
Ewropea tal-mikroċipep, il-finanzjament li l-UE tagħti lill-NGOs, u l-pensjonijiet supplimentari. 
Xogħol ieħor indirizza problemi bħall-prevenzjoni tan-nirien fil-foresti, il-mobbiltà militari u 
n-nuqqasijiet kritiċi ta’ mediċini. F’konformità mal-istrateġija tagħna, nimmiraw l-awditi fejn 
nistgħu nżidu l-aktar valur filwaqt li nindirizzaw l-isfidi ta’ kuljum li qed iħabbtu wiċċhom 
magħhom l-UE u ċ-ċittadini tagħha. 



7 

 

Il-pubblikazzjonijiet tagħna huma bbażati fuq l-evidenza. Fl-2025, it-timijiet tagħna wettqu 
xogħol estensiv fuq il-post, u qattgħu 4 368 jum fuq il-post. Filwaqt li qed nużaw dejjem aktar 
l-awditjar mill-bogħod u l-ġbir elettroniku tal-evidenza, il-verifiki fuq il-post fil-livell tal-Istati 
Membri u f’dak tal-benefiċjarji jibqgħu essenzjali. B’dawn inkunu nistgħu neżaminaw ir-rekords 
oriġinali, nosservaw l-implimentazzjoni direttament u niksbu evidenza verifikabbli li tirfed 
is-sejbiet u l-konklużjonijiet tagħna. Dawn iż-żjarat tal-awditjar huma appoġġati minn firxa ta’ 
servizzi tal-QEA, inklużi t-traduzzjoni u l-komunikazzjonijiet. 

Ħafna mix-xogħol reċenti li wettaqna ffoka fuq it-tħejjijiet għall-baġit fit-tul li jmiss tal-UE 
(2028–2034). Il-Kummissjoni ressqet proposti leġiżlattivi għal regoli u strumenti finanzjarji 
ġodda, li dwarhom il-QEA hija meħtieġa tipprovdi opinjonijiet formali. F’dik il-kapaċità 
pprovdejna valutazzjonijiet indipendenti, esperti u bbażati fuq l-evidenza dwar l-abbozzi ta’ 
regolamenti li jiġbdu l-attenzjoni għal problemi u riskji ewlenin. 

Madankollu, biex xogħolna jkollu impatt, irid jinstema’. Il-valur tas-sejbiet u 
r-rakkomandazzjonijiet tagħna jiddependi minn kif il-Parlament Ewropew, il-Kunsill, 
il-parlamenti nazzjonali u reġjonali, u l-gvernijiet tal-Istati Membri jieħdu azzjoni dwarhom. 
Fl-2025, il-QEA dehret 615-il darba quddiem istituzzjonijiet u korpi leġiżlattivi Ewropej u 
tal-Istati Membri. Se nkomplu ninvolvu ruħna b’mod proattiv mal-leġiżlaturi, mal-partijiet 
ikkonċernati u maċ-ċittadini biex naraw li x-xogħol li nwettqu żgur jikkontribwixxi għall-għażliet 
ta’ politika u jappoġġa governanza aktar b’saħħitha tal-fondi tal-UE. 

Dan ir-rapport jipprovdi ħarsa ġenerali komprensiva lejn l-attivitajiet li wettaqna fl-2025, u 
jagħti informazzjoni dettaljata dwar il-maniġment tagħna, il-persunal tagħna, kif ukoll 
il-funzjonijiet ta’ appoġġ għall-awditjar tagħna. Kull servizz u tim fil-QEA għandu rwol 
fit-twettiq tal-mandat tagħna u fl-issodisfar tal-missjoni tagħna. Għalhekk, nixtieq nesprimi 
l-apprezzament tiegħi lill-membri kollha tal-persunal għall-impenn u d-dedikazzjoni sostnuta 
tagħhom lejn il-QEA. 

 

Tony Murphy 
Il-President 

L-2025 mad-daqqa t’għajn 

 

615-il
dehra fl-istituzzjonijiet 

u l-korpi leġiżlattivi
tal-UE u tal-Istati Membri

Opinjoni favorevoli dwar
il-kontijiet u d-dħul

Opinjoni avversa dwar 
in-nefqa tal-baġit tal-UE

Opinjoni kwalifikata 
dwar in-nefqa fil-qafas 

tal-Faċilità
għall-Irkupru 
u r-Reżiljenza

4 368
jum ta’ żjarat 
tal-awditjar

Rata ta’ żball 
stmata:

3.6 %
31

rapport f’oqsma 
differenti ta’ nfiq 

tal-UE                  

Aktar minn

21 000
artiklu tal-istampa online 

ppubblikati relatati 
mal-QEA

L-istrateġija 
tal-QEA 2026–2030
u l-istrateġija dwar 

l-IA 2026–2030

Aktar minn 75 % 
tar-rakkomandazzjonijiet 
tagħna ġew implimentati 

bis-sħiħ jew fil-biċċa 
l-kbira mill-aspetti

L-attivitajiet li wettaqna 

L-istrateġija tagħna għall-perjodu 2021–2025 
Nużaw strateġiji pluriennali biex niggwidaw ix-xogħol tal-awditjar li nwettqu u nippromwovu 
bidla organizzattiva bħala proċess ta’ titjib kontinwu, filwaqt li naraw li żgur nibqgħu fuq 
quddiem nett tal-iżviluppi fl-awditjar tas-settur pubbliku. 

 

2025: irnexxielna nimplimentaw il-miżuri kollha relatati 
mal-għanijiet strateġiċi tagħna  

L-2025 kienet l-aħħar sena tal-istrateġija tagħna għall-perjodu 2021–2025. L-għanijiet 
strateġiċi tagħna għal dan il-perjodu ta’ 5 snin kienu li: isir titjib f’dak li jirrigwarda 
l-akkontabbiltà, it-trasparenza u l-arranġamenti tal-awditjar f’kull tip ta’ azzjoni li tittieħed 
mill-UE; l-awditi li nwettqu jiġu ffukati fuq l-oqsma u s-suġġetti fejn nistgħu nipprovdu l-akbar 
valur miżjud; u l-għoti ta’ aċċertament qawwi tal-awditjar, f’ambjent diffiċli u li qed jinbidel. 

Biex inqiegħdu l-istrateġija tagħna fil-prattika, qbilna dwar miżuri biex jintlaħaq kull għan u 
objettiv, assenjajna responsabbiltajiet, u stabbilejna skadenzi. Sa tmiem l-2025 kien irnexxielna 
nimplimentaw dawn il-miżuri kollha u b’mod ġenerali lħaqna l-għanijiet strateġiċi tagħna 
għall-perjodu.  

Abbażi ta’ dawn ir-riżultati, u b’kont meħud tal-isfidi u l-opportunitajiet li se jkun hemm 
fil-futur għall-UE u l-qasam ta’ attività tagħna stess, fassalna strateġija ġdida 
għall-perjodu 2026–2030. L-għanijiet strateġiċi preċedenti jibqgħu validi u għadhom ċentrali 
għall-missjoni tagħna. Madankollu, minbarra dan se nistinkaw biex insaħħu l-kapaċità u 
l-effiċjenza tal-awditjar tagħna billi ninvestu fil-persunal tagħna u ninkorporaw it-teknoloġiji 
l-aktar reċenti b’mod sikur u affidabbli fl-aspetti kollha ta’ xogħolna. 

https://www.eca.europa.eu/Lists/ECADocuments/STRATEGY2021-2025/STRATEGY2021-2025_MT.pdf
https://www.eca.europa.eu/ECAPublications/STRATEGY2026-2030/STRATEGY2026-2030_MT.pdf
https://www.eca.europa.eu/ECAPublications/STRATEGY2026-2030/STRATEGY2026-2030_MT.pdf

Awditjar tal-prestazzjoni u r-regolarità tal-azzjonijiet li ttieħdu 
mill-UE 
Kull sena nwettqu awditi li huma meħtieġa skont it-Trattat dwar il-Funzjonament tal-Unjoni 
Ewropea (TFUE). Dawn il-kompiti rikorrenti għandhom objettivi marbuta mal-awditjar 
finanzjarju u l-awditjar tal-konformità, u jkopru l-affidabbiltà tar-rapporti finanzjarji annwali 
tal-UE u l-legalità u r-regolarità tat-tranżazzjonijiet li fuqhom huma bbażati. Minbarra dan, 
permezz ta’ kompiti mhux rikorrenti, nawditjaw il-ġestjoni finanzjarja tajba tad-dħul jew 
tal-infiq f’oqsma ta’ politika tal-UE li nagħżlu biex nimmassimizzaw l-impatt tagħna. Filwaqt li 
dan it-tieni grupp jikkonsisti fil-biċċa l-kbira minn awditi tal-prestazzjoni, dawn jaf jindirizzaw 
ukoll objettivi marbuta ma’ awditi tal-konformità. Fir-rapporti speċjali nirrappurtaw dwar 
kompiti mhux rikorrenti. Inħejju wkoll rapporti analitiċi, li huma analiżijiet deskrittivi u 
informattivi tal-oqsma ta’ politika jew ta’ ġestjoni tal-UE. U fl-aħħar nett, permezz 
tal-opinjonijiet, nipprovdu l-fehmiet tagħna dwar liġijiet ġodda jew aġġornati, li għandhom 
impatt sinifikanti, dirett jew indirett, fuq il-ġestjoni finanzjarja tal-UE. 

 

 

Awditi finanzjarji, awditi tal-konformità u awditi tal-prestazzjoni 

L-awditi li nwettqu jipprovdu liċ-ċittadini tal-UE u lil dawk li jfasslu l-politika tagħha rapporti 
indipendenti u oġġettivi dwar kwistjonijiet ewlenin għall-futur tal-UE. Dan billi jenfasizzaw dak 
li jiffunzjona tajjeb, jiġbdu l-attenzjoni għal dak li ma jiffunzjonax kif suppost, u jirrakkomandaw 
bidliet. 

KOMPITI OUTPUT KONTENUT

Kompiti
rikorrenti

Kompiti mhux 
rikorrenti

Rapporti annwali

Rapporti annwali speċifiċi

Rapporti speċjali

Rapporti Analitiċi

Opinjonijiet

Baġit tal-UE u Fondi Ewropej 
għall-Iżvilupp

Aġenziji, korpi deċentralizzati, 
impriżi konġunti tal-UE, eċċ.

awditi ta’ oqsma ta’ nfiq jew 
ta’ politika speċifiċi, jew ta’ 
problemi relatati mal-baġit 
jew il-ġestjoni
deskrizzjoni u analiżi ta’ 
suġġetti speċifiċi

liġijiet ġodda jew aġġornati li 
għandhom impatt fuq 
il-ġestjoni finanzjarja tal-UE

L-awditi finanzjarji u l-awditi tal-konformità li nwettqu jkopru l-baġit tal-UE, il-Faċilità 
għall-Irkupru u r-Reżiljenza u l-Fondi Ewropej għall-Iżvilupp (FEŻ). Noħorġu dikjarazzjoni 
ta’ assigurazzjoni annwali dwar l-affidabbiltà tal-kontijiet annwali tal-UE, kif ukoll dwar 
il-legalità u r-regolarità tat-tranżazzjonijiet ta’ bażi. 

Jaf inwettqu wkoll awditi tal-konformità biex neżaminaw l-istat tal-kontabbiltà baġitarja u 
l-ġestjoni finanzjarja tal-UE, jew biex nivvalutaw jekk is-sistemi ta’ ġestjoni u kontroll 
għall-ġbir u l-infiq tal-fondi tal-UE humiex konformi mar-regoli applikabbli tal-UE u dawk 
nazzjonali. 

Fl-aħħar nett, aħna l-awditur estern għal għadd kbir ta’ aġenziji, korpi deċentralizzati u 
impriżi konġunti tal-UE, kif ukoll għall-Iskejjel Ewropej. 

Il-qafas finanzjarju pluriennali 2028–2034 jaf iġib miegħu bidliet sinifikanti, inklużi mudelli 
differenti għat-twassil ta’ finanzjament. Se nimmonitorjaw dawn l-iżviluppi mill-qrib, 
nivvalutaw l-impatt tagħhom u nadattaw xogħolna kif meħtieġ. 

L-awditi tal-prestazzjoni li nwettqu jindirizzaw l-ekonomija, l-effiċjenza u l-effettività 
tal-politiki u l-programmi tal-UE. Jiffukaw fuq suġġetti li jirriflettu l-prijoritajiet tal-UE, kif 
ukoll ix-xejriet ġenerali u l-isfidi emerġenti, bħal: 

o il-kompetittività ekonomika u r-reżiljenza tal-UE f’oqsma bħall-innovazzjoni, 
it-tranżizzjoni diġitali, il-kummerċ u l-awtonomija strateġika; 

o is-sigurtà, id-difiża, u l-valuri demokratiċi u l-azzjoni esterna tal-UE, bl-inklużjoni 
tat-tkabbir u l-migrazzjoni; 

o il-progress tal-UE lejn ir-reżiljenza għat-tibdil fil-klima u s-sostenibbiltà ekonomika, 
soċjali u ambjentali; 

o kif l-UE qed tissalvagwardja u ssostni l-finanzi pubbliċi tagħha, bl-inklużjoni ta’ 
governanza ekonomika, finanzjarja u fiskali robusta. 

Inwettqu l-awditi kollha tagħna f’konformità ma’ standards tal-awditjar għas-settur pubbliku 
li huma aċċettati internazzjonalment. L-istandard ISSAI 140 rivedut jipprovdi qafas komprensiv 
għall-istituzzjonijiet supremi tal-awditjar (SAIs), bħall-QEA, biex tiġi żviluppata u sostnuta 
sistema ta’ ġestjoni tal-kwalità. Mis-sena l-oħra ’l hawn, skont dan, konna meħtieġa nevalwaw 
u nirrappurtaw kull sena dwar l-operat tal-arranġamenti tagħna ta’ ġestjoni tal-kwalità. 
Għall-2025 nikkonkludu li s-sistema ta’ ġestjoni tal-kwalità tal-awditjar tagħna tipprovdi 
aċċertament raġonevoli li l-objettivi tas-sistema qed jintlaħqu. 

Programm ta’ ħidma 

 

Il-Programm ta’ Ħidma 2026+ tagħna 

Il-Programm ta’ Ħidma 2026+, li ġie ppubblikat f’Novembru 2025, jippreżenta l-prijoritajiet 
tal-awditjar tagħna għall-ftit snin li ġejjin u jipprovdi dettalji dwar 73 rapport speċjali u rapport 
analitiku li biħsiebna nippubblikaw fl-2026 u fl-2027 flimkien mar-rapporti annwali tagħna. 
Huwa allinjat b’mod qawwi mal-oqsma ta’ prijorità deskritti fl-istrateġija tagħna. 

Fil-qasam ta’ “kompetittività ekonomika u reżiljenza”, se nawditjaw suġġetti kritiċi 
bħall-appoġġ li jingħata mill-UE għat-tiġdid u t-titjib tal-ħiliet tal-ħaddiema, il-kompetittività 
tal-industrija Ewropea tal-enerġija mir-riħ, il-politika Ewropea dwar l-ispazju, l-istrumenti 
Ewropej għad-difiża tal-kummerċ, u l-investimenti fl-IA u fil-computing ta’ prestazzjoni għolja. 

Taħt “sigurtà u difiża”, se nippubblikaw rapport analitiku li janalizza l-politika ta’ difiża tal-UE, u 
se nawditjaw l-Att b’Appoġġ għall-Produzzjoni tal-Munizzjon. Se nawditjaw ukoll suġġetti 
tal-awditjar marbuta mat-tkabbir u l-migrazzjoni, bħall-appoġġ li jingħata mill-UE għall-Ukrajna, 
il-Moldova u l-Georgia, il-protezzjoni tal-fruntieri esterni tal-UE, u s-sistemi tal-UE 
għat-trattament tar-ritorni, il-ftehimiet ta’ riammissjoni u r-riintegrazzjoni. 

Taħt “reżiljenza għat-tibdil fil-klima u sostenibbiltà ekonomika, soċjali u ambjentali”, qed 
nippjanaw li niffukaw fuq oqsma bħall-kontribut tal-Fond għall-Innovazzjoni għat-tranżizzjoni 
ekoloġika, l-affordabbiltà għal tranżizzjoni ġusta tal-enerġija u d-dekarbonizzazzjoni 
tal-industrija tal-UE.  

Taħt “salvagwardja u sostenn tal-finanzi pubbliċi”, se nkomplu niskrutinizzaw il-Faċilità 
għall-Irkupru u r-Reżiljenza, filwaqt li niffukaw fuq it-trasparenza u t-traċċabbiltà 
tal-finanzjament, u l-bidliet fil-pjanijiet nazzjonali għall-irkupru u r-reżiljenza. Lil hinn mill-RRF, 
se nawditjaw ukoll is-sistemi tal-IT tal-Istati Membri għall-ġestjoni tad-dazji doganali, u 
Arachne, l-għodda ta’ estrazzjoni ta’ data li tintuża mill-Kummissjoni. 

Fl-2025, il-Kummissjoni Ewropea ppreżentat il-proposti leġiżlattivi tagħha għall-baġit tal-UE 
għall-perjodu 2028–2034, magħruf ukoll bħala l-qafas finanzjarju pluriennali (QFP). Billi 
n-negozjati dwar dawn il-proposti jinsabu fl-aqwa tagħhom, se nkunu qed nimmonitorjaw 
mill-qrib dan il-proċess u nipprovdu lil-leġiżlaturi sensiela ta’ opinjonijiet dwar il-proposti 
leġiżlattivi. 

https://www.eca.europa.eu/ECAPublications/WP-2026/WP-2026_MT.pdf

Xogħol tal-awditjar fuq il-post 
Il-biċċa l-kbira tax-xogħol tal-awditjar li nwettqu jsir fl-uffiċċji tagħna fil-Lussemburgu. 
L-awdituri tagħna jagħmlu wkoll għadd kbir ta’ żjarat lill-Kummissjoni Ewropea — l-entità 
awditjata prinċipali tagħna – u lil istituzzjonijiet oħra tal-UE, kif ukoll lill-aġenziji u l-korpi 
tal-UE, lill-awtoritajiet nazzjonali, reġjonali u lokali fl-Istati Membri, lid-delegazzjonijiet tal-UE 
f’pajjiżi mhux tal-UE, kif ukoll lill-organizzazzjonijiet internazzjonali li jimmaniġġjaw il-fondi 
tal-UE. 

Inżuru wkoll lir-riċevituri tal-fondi tal-UE, kemm fi ħdan l-UE kif ukoll lil hinn mill-fruntieri 
tagħha. F’dan il-kuntest, il-verifiki li nwettqu jippermettulna nsegwu r-rendikont tal-entrati u 
niksbu evidenza diretta għall-awditjar mingħand dawk involuti fil-ġestjoni tal-politiki u 
l-programmi tal-UE u fil-ġbir jew fil-ħlas ta’ fondi tal-UE, kif ukoll mingħand il-benefiċjarji. 

 

Verifiki fuq il-post 

It-timijiet tal-awditjar tagħna ġeneralment ikunu magħmula minn żewġ awdituri jew tlieta, li 
jagħmlu żjarat tal-awditjar li jvarjaw fit-tul, minn ftit jiem sa ftit ġimgħat. Il-verifiki fuq il-post 
jibqgħu essenzjali għax-xogħol tal-awditjar li nwettqu. Fi ħdan l-UE, ġeneralment 
nikkoordinawhom flimkien mal-istituzzjonijiet supremi tal-awditjar (SAIs) tal-Istati Membri 
kkonċernati. 

Fl-2025, b’kollox qattajna 3 587 jum fl-Istati Membri u barra mit-territorju tal-UE (meta 
mqabbel ma’ 3 176 jum fl-2024). L-awdituri tagħna qattgħu wkoll 781 jum f’istituzzjonijiet, 
aġenziji u korpi tal-UE, kif ukoll f’diversi organizzazzjonijiet internazzjonali u ditti privati 
tal-awditjar (2024: 1 244 jum). 

Minbarra verifiki fuq il-post, bqajna nużaw tekniki tal-awditjar mill-bogħod u bqajna niġbru 
l-evidenza b’mod elettroniku. Biex ninteraġixxu mal-entitajiet awditjati tagħna, użajna għodod 
tal-vidjokonferenzi u teknoloġija oħra tal-informazzjoni, bħall-kondiviżjoni sikura ta’ data u ta’ 
dokumenti. 

 

2023

2024

2022

Diżaggregazzjoni
mill-2021 sal-2025

2025

4 897

4 420

2021

4 368

1 15630299

433
2 984

Total
L-Istati Membri 

tal-UE Pajjiżi mhux tal-UE

Istituzzjonijiet tal-UE 
u organizzazzjonijiet 

internazzjonali

Ir-rapporti tagħna 
Ir-rapporti tal-awditjar, ir-rapporti analitiċi u l-opinjonijiet tagħna huma element essenzjali 
tal-katina ta’ akkontabbiltà tal-UE. Dawn jgħinu lill-Parlament Ewropew u lill-Kunsill biex 
jimmonitorjaw u jiskrutinizzaw kemm l-UE qed tilħaq b’mod tajjeb l-objettivi ta’ politika 
tagħha, u biex jitolbu li jingħata rendikont mingħand dawk li jkunu responsabbli għall-ġestjoni 
tal-finanzjament mogħti mill-UE, b’mod partikolari fil-kuntest tal-proċedura annwali ta’ 
kwittanza. 

Rapporti annwali u rapporti annwali speċifiċi 
Ir-rapporti annwali tagħna prinċipalment jippreżentaw ir-riżultati tal-awditu li wettaqna 
għad-dikjarazzjoni ta’ assigurazzjoni tal-baġit tal-UE, tal-Faċilità għall-Irkupru u r-Reżiljenza u 
tal-Fondi Ewropej għall-Iżvilupp (FEŻ). Dawn ikopru wkoll aspetti tal-prestazzjoni u tal-ġestjoni 
baġitarja u finanzjarja. Nipproduċu rapporti annwali speċifiċi dwar l-aġenziji tal-UE u korpi oħra 
tal-UE, l-impriżi konġunti tal-UE, u l-Iskejjel Ewropej. 

Ir-Rapporti Annwali u r-Rapporti Annwali Speċifiċi tagħna għall-2024 ikopru l-implimentazzjoni 
tal-baġit tal-UE għas-sena finanzjarja 2024 u ġew ippubblikati fl-2025. 

 

https://www.eca.europa.eu/ECAPublications/AR-2024/AR-2024_MT.pdf
https://www.eca.europa.eu/ECAPublications/SAR-AGENCIES-2024/SAR-AGENCIES-2024_MT.pdf
https://www.eca.europa.eu/ECAPublications/SAR-AGENCIES-2024/SAR-AGENCIES-2024_MT.pdf
https://www.eca.europa.eu/ECAPublications/SAR-JUS-2024/SAR-JUS-2024_MT.pdf
https://www.eca.europa.eu/ECAPublications/SAR-EUSCHOOLS-2024/SAR-EUSCHOOLS-2024_EN.pdf


15 

 

Rapport Annwali dwar il-baġit tal-UE għas-sena finanzjarja 2024 

Kull sena, nawditjaw id-dħul u n-nefqa tal-UE biex neżaminaw jekk il-kontijiet annwali humiex 
affidabbli u jekk it-tranżazzjonijiet tal-introjtu u tan-nefqa, li fuqhom huma bbażati l-kontijiet, 
jikkonformawx mar-regoli finanzjarji applikabbli fil-livell tal-UE u f’dak tal-Istati Membri. 

Barra minn hekk, nivvalutaw b’mod speċifiku oqsma ewlenin tal-baġit tal-UE, abbażi 
tal-intestaturi tal-QFP, kif ukoll il-Faċilità għall-Irkupru u r-Reżiljenza. Nanalizzaw ukoll għalfejn 
u fejn ikunu seħħew żbalji, nagħmlu rakkomandazzjonijiet biex isir titjib, u neżaminaw jekk 
ir-rakkomandazzjonijiet preċedenti tagħna jkunux ġew implimentati u kif ikunu ġew 
implimentati. 

Dan ix-xogħol estensiv jifforma l-bażi għad-dikjarazzjoni ta’ assigurazzjoni tagħna, li aħna 
meħtieġa nipprovdu lill-Parlament Ewropew u lill-Kunsill f’konformità mal-mandat tagħna taħt 
it-Trattat dwar il-Funzjonament tal-Unjoni Ewropea. 

 

Baġit tal-UE: opinjoni favorevoli dwar il-kontijiet u d-dħul  

Għas-sena finanzjarja 2024, ipprovdejna “opinjoni favorevoli” dwar il-kontijiet.  

Fl-2024, id-dħul tal-UE (kif indikat fir-rapporti dwar l-implimentazzjoni baġitarja tal-2024) 
ammonta għal EUR 250.6 biljun. Għas-sena finanzjarja 2024, ipprovdejna opinjoni favorevoli 
dwar id-dħul tal-UE. 

 

Baġit tal-UE: opinjoni avversa dwar in-nefqa  

Fl-2024, l-infiq tal-baġit tal-UE kien ta’ EUR 191.1 biljun, l-ekwivalenti ta’ 1.1 % tal-introjti 
nazzjonali grossi kkombinati tas-27 Stat Membru. 

Għas-sena finanzjarja 2024, ħriġna “opinjoni avversa” dwar in-nefqa tal-UE. 

Rata ta’ żball stmata: 3.6 % (nefqa baġitarja tal-2024) 

Għas-sena finanzjarja 2024, stmajna li l-livell ta’ żball għan-nefqa baġitarja kien jinsab 
bejn 2.6 % u 4.6 %. Il-punt tan-nofs ta’ din il-firxa, magħruf bħala r-“rata tal-iżball l-aktar 
probabbli”, kien aktar baxx mis-sena preċedenti — tnaqqis minn 5.6 % għal 3.6 %. 

 
2020 2021 20232022

0 %

Livell ta’ 
materjalità: 
2 %

5.6 %

Limitu superjuri tal-iżball

3.0 %

4.2 %

2.7 %

Intervall ta’ fiduċja ta’

95 %

1 %

2 %

3 %

4 %

5 %

6 %

7 %

Il-QEA: livell ta’ żball stmat

Limitu inferjuri tal-iżball

2024

3.6 %

68.9 % tal-popolazzjoni li awditjajna kienu milquta minn żball materjali  

Għas-sena finanzjarja 2024, l-oqsma milquta minn żball materjali kienu jirrappreżentaw 
68.9 % tal-popolazzjoni li awditjajna, meta mqabbla ma’ 64.4 % għall-2023. Il-livell ta’ żball 
stmat għall-oqsma milquta minn żball materjali kien ta’ 5.2 %, meta mqabbel ma’ 7.9 % 
għall-2023. 

L-infiq tal-UE huwa kkaratterizzat minn żewġ tipi ta’ nefqa, li jinvolvu xejriet distinti ta’ 
riskju. 

o Oqsma ħielsa minn żball materjali: jinkludu nefqa relatata ma’ pagamenti bbażati 
fuq drittijiet, li għalihom il-benefiċjarji jeħtiġilhom jissodisfaw ċerti kundizzjonijiet 
(eż. pagamenti diretti għall-bdiewa, esklużi l-ekoskemi), kif ukoll parti min-nefqa 
amministrattiva (salarji u pensjonijiet tal-persunal tal-UE), appoġġ baġitarju għal 
pajjiżi mhux tal-UE, u azzjonijiet ta’ mobbiltà għall-istudenti u azzjonijiet ta’ mobbiltà 
oħra taħt Erasmus+. 

o Oqsma milquta minn żball materjali: prinċipalment pagamenti bbażati fuq rimborżi, 
fejn il-benefiċjarji jippreżentaw talbiet għall-kostijiet eliġibbli li jkunu ġarrbu. 
Il-benefiċjarji jeħtiġilhom juru li jkunu involuti f’attività eliġibbli għall-appoġġ u 
jeħtiġilhom jipprovdu evidenza tal-kostijiet rimborżabbli li jkunu ġarrbu. Meta 
jagħmlu dan, il-benefiċjarji jeħtiġilhom ta’ sikwit isegwu regoli kumplessi rigward 
x’jista’ jintalab (eliġibbiltà) u kif il-kostijiet jistgħu jiġġarrbu b’mod xieraq (regoli dwar 
l-akkwist pubbliku jew dwar l-għajnuna mill-Istat).  

 

Il-livell kumplessiv ta’ żball huwa prinċipalment xprunat 
mill-Intestatura tal-QFP “Koeżjoni, reżiljenza u valuri” 

Għas-sena finanzjarja 2024, il-livell kumplessiv ta’ żball ta’ 3.6 % kien prinċipalment xprunat 
mill-Intestatura tal-QFP “Koeżjoni, reżiljenza u valuri” (1.8 punti perċentwali), segwit minn 
“Riżorsi naturali u ambjent” (0.9 punti perċentwali), “Il-viċinat u d-dinja” (0.4 punti 
perċentwali) u “Suq uniku, innovazzjoni u diġitali” (0.4 punti perċentwali). 

Hawn nipprovdu stima tal-livell ta’ żball għal kull waħda minn dawn l-intestaturi tal-QFP: 

  
(*) Ma pprovdejniex valutazzjoni speċifika għal “Il-Viċinat u d-Dinja” bejn l-2020 u l-2023. 

 

Nefqa fil-qafas tal-RRF: opinjoni kwalifikata 

Fl-2024, għar-raba’ sena konsekuttiva, xogħolna kopra n-nefqa fil-qafas tal-RRF, li għaliha 
pprovdejna opinjoni separata. Dan jirrifletti l-fatt li l-RRF hija strument temporanju mwassal u 
ffinanzjat b’mod li huwa fundamentalment differenti għall-infiq normali tal-baġit taħt il-QFP. 
Il-popolazzjoni li awditjajna ammontat għal EUR 59.9 biljun b’kollox u kienet tinkludi 28 żborż. 

Għas-sena finanzjarja 2024, ħriġna opinjoni kwalifikata dwar in-nefqa fil-qafas tal-RRF. 
L-evidenza kumplessiva għall-awditjar mix-xogħol li wettaqna wriet li 6 mit-28 pagament kienu 
milquta minn sejbiet kwantitattivi, li minnhom 5 kienu milquta minn żball materjali. 
Identifikajna wkoll dgħufijiet fil-valutazzjoni ex ante mwettqa mill-Kummissjoni u fil-fasla 
tal-istadji importanti u l-miri, kif ukoll dgħufijiet persistenti fis-sistemi ta’ rappurtar u kontroll 
tal-Istati Membri.  

Rappurtar ta’ suspett ta’ frodi lill-OLAF u lill-UPPE 

Bħala l-awditur estern tal-UE, aħna ma għandniex mandat biex ninvestigaw każijiet ta’ suspett 
ta’ frodi. Għalhekk, l-awditi li nwettqu mhumiex maħsuba speċifikament biex jaqbdu l-frodi. 
Madankollu, jekk l-awdituri tagħna jissuspettaw li setgħet seħħet attività frodulenti, għandna 
l-obbligu li nirrappurtaw dawk il-każijiet lill-awtoritajiet kompetenti. 

Fl-2025, irrappurtajna 15-il każ ta’ suspett ta’ frodi lill-Uffiċċju Ewropew Kontra l-Frodi (OLAF). 
Dawn feġġew matul ix-xogħol tal-awditjar li wettaqna. Irrappurtajna wkoll 11 minn dawn 
il-każijiet lill-Uffiċċju tal-Prosekutur Pubbliku Ewropew (UPPE). Fl-2024, irrappurtajna 19-il każ 
ta’ suspett ta’ frodi lill-OLAF, u 7 minnhom irrappurtajniehom ukoll lill-UPPE. Ir-rapport annwali 
tagħna dwar il-baġit tal-UE jipprovdi informazzjoni addizzjonali dwar in-natura tal-każijiet ta’ 
suspett ta’ frodi u, meta applikabbli jew disponibbli, dwar l-irkupri finanzjarji sussegwentement 
irrakkomandati mill-OLAF. 

Rapport Annwali dwar il-Fondi Ewropej għall-Iżvilupp għas-sena finanzjarja 2024 

 

FEŻ: opinjoni favorevoli dwar il-kontijiet u d-dħul; 
opinjoni avversa dwar in-nefqa 

Imnedija fl-1959 u li komplew sal-aħħar tal-2020, il-Fondi Ewropej għall-Iżvilupp (FEŻ) kienu 
l-istrumenti prinċipali tal-UE biex jipprovdu għajnuna għall-kooperazzjoni għall-iżvilupp 
lill-pajjiżi Afrikani, tal-Karibew u tal-Paċifiku (AKP) u lill-pajjiżi u t-territorji extra-Ewropej (PTEE). 
Ġew iffinanzjati mill-Istati Membri tal-UE u mmaniġġjati barra mill-baġit tal-UE 
mill-Kummissjoni Ewropea u mill-Bank Ewropew tal-Investiment (BEI). Dawn se jkomplu jiġu 
implimentati u rrappurtati separatament sakemm jingħalqu. 

Matul il-QFP 2021–2027, l-għajnuna għall-iżvilupp lill-pajjiżi AKP u lill-PTEE hija ffinanzjata 
mill-baġit tal-UE. 

Fl-2024, l-infiq taħt il-FEŻ ammonta għal EUR 1.35 biljun. 

Bħal fi snin preċedenti, għas-sena finanzjarja 2024 ħriġna “opinjoni favorevoli” kemm dwar 
il-kontijiet tal-FEŻ kif ukoll dwar id-dħul, iżda ħriġna “opinjoni avversa” dwar in-nefqa taħt 
il-FEŻ. Il-livell ta’ żball stmat minna għan-nefqa kien ta’ 6.5 % (2023: 8.9 %). 



20 

 

Rapporti Annwali Speċifiċi dwar l-aġenziji tal-UE 

L-aġenziji tal-UE huma entitajiet ġuridiċi distinti li ġew stabbiliti biex iwettqu kompiti speċifiċi 
fil-qasam tekniku, xjentifiku jew maniġerjali li jgħinu lill-istituzzjonijiet tal-UE biex ifasslu u 
jimplimentaw il-politiki. B’kollox, kien hemm 43 aġenzija fl-2024. 

 

Is-Slovakkja
ELA

Ir-Repubblika Ċeka
EUSPA

Il-Polonja
Frontex

Il-Litwanja
EIGE

Il-Latvja
L-Uffiċċju 
tal-BEREC

Il-Ġermanja
EASA, EIOPA

In-Netherlands
EMA, Eurojust, 

Europol

L-Estonja
eu-LISA

Il-Finlandja
ECHA

L-Iżvezja
ECDC

L-Irlanda
Eurofound

Il-Belġju
EACEA, Eismea,

ERCEA, CINEA,
REA, SRB, HaDEA

Il-Lussemburgu
CdT, UPPE, ESA

Franza
CPVO, EBA,
ERA, ESMA

Spanja
EFCA, EUIPO, 

EU-OSHA

Il-Portugall
EMSA, EUDA

L-Italja
EFSA, ETF

Is-Slovenja
ACER

Malta
EUAA

Il-Kroazja
-

Id-Danimarka
EEA

Il-Bulgarija
-

Il-Greċja
Cedefop, 

ENISA

Ċipru
-

L-Awstrija
FRA

Ir-Rumanija
-

L-Ungerija
CEPOL, EIT

Aġenziji tal-UE: opinjoni favorevoli għal kważi l-aġenziji kollha  

Fis-sena finanzjarja 2024, il-baġit totali tal-aġenziji kollha taħt il-mandat tagħna kien ta’ 
EUR 5.3 biljun, ekwivalenti għal 4 % tal-baġit ġenerali tal-UE. Iċ-ċifri korrispondenti għall-2023 
kienu ta’ EUR 4.7 biljun, li huma ekwivalenti għal 3 %. 

B’mod ġenerali, l-awditu li wettaqna fir-rigward tal-aġenziji ta riżultati kemxejn aktar pożittivi 
milli fi snin preċedenti. Ħriġna “opinjonijiet favorevoli” dwar il-kontijiet u d-dħul 
tat-43 aġenzija. Ħriġna opinjoni favorevoli dwar il-pagamenti li fuqhom huma bbażati 
l-kontijiet tal-aġenziji kollha, ħlief għall-Awtorità Ewropea tax-Xogħol (ELA). Ħriġna opinjoni 
kwalifikata għal din l-aġenzija minħabba pagamenti irregolari ta’ EUR 2.6 miljun. Dawn saru 
fl-2024 b’rabta ma’ kuntratt li ġie aġġudikat wara proċedura miftuħa li konna vvalutajna bħala 
irregolari fir-rapport tagħna tal-2022 (EUR 2.2 miljun) u b’rabta ma’ nuqqasijiet fil-verifiki 
ex ante fil-qasam tal-implimentazzjoni tal-kuntratti (EUR 0.4 miljun). 

Irrappurtajna wkoll dwar kwalunkwe obbligazzjoni kontinġenti tal-Bord Uniku ta’ Riżoluzzjoni 
(SRB) li tirriżulta mit-twettiq tal-kompiti tiegħu skont ir-Regolament dwar il-Mekkaniżmu 
Uniku ta’ Riżoluzzjoni għas-sena finanzjarja 2024. L-osservazzjonijiet tagħna f’dan ir-rigward 
ma xeħtux dubju fuq l-opinjoni mhux kwalifikata tagħna dwar il-kontijiet tal-SRB. 

Rapport Annwali Speċifiku dwar l-impriżi konġunti għas-sena finanzjarja 2024 

L-impriżi konġunti (JUs), bl-eċċezzjoni taċ-Ċentru Ewropew ta’ Kompetenza fil-qasam 
taċ-Ċibersigurtà (ECCC), huma sħubijiet bejn l-UE (irrappreżentata mill-Kummissjoni Ewropea) 
u membri privati mill-industrija u r-riċerka. F’xi każijiet, il-membri jinkludu organizzazzjonijiet 
intergovernattivi u Stati parteċipanti. L-ECCC jippromwovi l-kooperazzjoni bejn l-UE u l-Istati 
Membri. Huwa kiseb awtonomija finanzjarja fl-2024, u din kienet l-ewwel sena li awditjajnieh. 

Il-missjoni primarja tal-JUs hija li jrawmu t-trasformazzjoni tal-għarfien xjentifiku 
f’innovazzjonijiet rivoluzzjonarji kummerċjabbli b’viżjoni strateġika kondiviża mis-sħab. 

Taħt il-QFP 2021–2027, hemm 11-il JU għar-riċerka u l-innovazzjoni li joperaw taħt 
il-programmi Orizzont Ewropa, Ewropa Diġitali u l-Faċilità Nikkollegaw l-Ewropa. Dawn il-JUs 
jimplimentaw l-aġendi speċifiċi tagħhom ta’ riċerka u innovazzjoni fl-oqsma tat-trasport, 
l-enerġija, is-saħħa, l-industriji b’bażi bijoloġika, it-teknoloġiji diġitali ewlenin, 
is-supercomputing, is-sistemi intelliġenti tan-networks u ċ-ċibersigurtà. 

Barra minn hekk, hemm JU oħra, Fużjoni għall-Enerġija, li hija ffinanzjata mill-Euratom u 
mill-Istati Membri tagħha. Hija responsabbli biex tipprovdi l-kontribuzzjoni tal-Ewropa 
għar-Reattur Termonukleari Sperimentali Internazzjonali (ITER). 

Impriżi konġunti: opinjoni favorevoli għal kulħadd 

Għas-sena finanzjarja 2024, ħriġna “opinjonijiet favorevoli” dwar il-kontijiet, id-dħul u 
l-pagamenti tal-11-il JU għar-riċerka u l-innovazzjoni u għall-JU Fużjoni għall-Enerġija. Ġbidna 
l-attenzjoni għal dgħufijiet f’ċerti oqsma bħall-ilħuq tal-miri tal-kontribuzzjonijiet tal-membri, 
l-implimentazzjoni tal-baġit, u s-sistemi ta’ ġestjoni u kontroll. 

L-opinjoni favorevoli tagħna dwar il-kontijiet tal-2024 tal-JU Fużjoni għall-Enerġija kienet 
tinkludi “osservazzjonijiet” li jiġbdu l-attenzjoni għall-istima attwali (EUR 25.8 biljun bil-valur 
tal-2024) tal-kontribuzzjoni Ewropea għall-proġett ITER. Dan l-ammont jirrifletti żieda 
fil-kostijiet li tirriżulta mil-linji bażi riveduti tal-ITER, li għadhom ma ġewx adottati formalment 
mill-Kunsill ITER. 

 

L-Iskejjel Ewropej: l-ebda żball materjali 

Ir-rieżaminar li wettaqna tal-kontijiet annwali konsolidati tat-13-il Skola Ewropea għas-sena 
finanzjarja 2024 ma żvela l-ebda żball materjali. 

Rapporti speċjali u rapporti analitiċi 
Fl-2025, ippubblikajna 31 rapport speċjali u rapport analitiku li jindirizzaw ħafna mill-isfidi li 
qed tħabbat wiċċha magħhom l-UE fl-oqsma differenti ta’ nfiq u ta’ politiki tal-UE. Is-suġġetti 
ewlenin kienu jinkludu l-pagamenti diġitali, in-nirien fil-foresti, l-immaniġġjar tal-iskart 
muniċipali, il-finanzjament għall-NGOs, il-ġuħ fl-Afrika sub-Saħarjana, il-flessibbiltà tal-baġit u, 
f’għadd ta’ każijiet, l-RRF — inklużi r-riformi tas-suq tax-xogħol u tal-ambjent tan-negozju u 
t-tranżizzjoni diġitali.  

Fir-rapporti speċjali tagħna, neżaminaw jekk l-objettivi ta’ politiki u programmi magħżula 
tal-UE ntlaħqux, u jekk ir-riżultati nkisbux b’mod effettiv u effiċjenti. Nenfasizzaw eżempji 
ta’ dak li jiffunzjona tajjeb, u nagħmlu wkoll rakkomandazzjonijiet dwar modi kif jistgħu 
jiġu ffrankati l-flus, isir xogħol aħjar, tiġi evitata l-ħela jew jintlaħqu l-objettivi ta’ politika 
b’mod aktar effettiv. 

Fir-rapporti analitiċi tagħna nipprovdu deskrizzjonijiet li jispjegaw il-kuntest kif ukoll 
analiżi, spiss minn perspettiva trażversali u fuq il-bażi ta’ xogħol tal-awditjar preċedenti 
jew fuq informazzjoni oħra li tkun disponibbli għall-pubbliku. Jaf nużaw ukoll dan il-format 
biex nippreżentaw analiżi minn qabel ta’ oqsma jew kwistjonijiet li għadna ma 
awditjajniex, jew biex nistabbilixxu l-fatti dwar suġġetti jew problemi speċifiċi. 
Għall-kuntrarju tar-rapporti tal-awditjar, ir-rapporti analitiċi ma jindirizzawx mistoqsijiet 
evalwattivi jew jipprovdu aċċertament. 

Il-paġni li ġejjin jipprovdu għarfien dwar xogħolna kif ukoll eżempji ta’ rapporti speċjali 
mill-2025 f’firxa ta’ oqsma ta’ politika.  

Użu sostenibbli tar-riżorsi naturali 

Ir-Rapport Speċjali 19/2025: “Nuqqasijiet kritiċi ta’ 
mediċini — il-miżuri li ttieħdu mill-UE kienu ta’ valur miżjud, 
iżda għad hemm problemi strutturali” 

 
Id-disponibbiltà tal-mediċini hija vitali għal sistemi tas-saħħa effettivi, u n-nuqqasijiet ilhom 
problema rikorrenti għal żmien twil madwar l-UE. Fl-2023 u fl-2024 ġew irrappurtati livelli 
rekord ta’ nuqqasijiet. In-nuqqasijiet jaf isiru kritiċi meta ma tkun disponibbli l-ebda 
alternattiva xierqa fil-livell nazzjonali u titqies meħtieġa azzjoni koordinata fil-livell tal-UE 
biex jiġi mmaniġġjat in-nuqqas kritiku. L-Istati Membri huma responsabbli 
mill-organizzazzjoni tas-sistemi tas-saħħa nazzjonali tagħhom u l-għoti tal-kura tas-saħħa. 
Ir-rwol tal-UE huwa li tara li s-suq uniku għall-mediċini żgur jiffunzjona b’mod tajjeb u 
tappoġġa lill-Istati Membri f’dan il-qasam. Fi snin reċenti, il-Kummissjoni u l-Aġenzija 
Ewropea għall-Mediċini (EMA) ħadu azzjoni biex jappoġġaw lill-Istati Membri meta jiġu biex 
jaraw li żgur ikun hemm mediċini disponibbli u jindirizzaw in-nuqqasijiet kritiċi. 

Ivvalutajna jekk il-Kummissjoni u l-EMA kinux stabbilew u implimentaw qafas effettiv 
għall-prevenzjoni u l-mitigazzjoni ta’ nuqqasijiet kritiċi, kif ukoll kinux identifikaw u 
indirizzaw il-kawżi ewlenin tan-nuqqasijiet u kinux indirizzaw l-ostakli għas-suq biex jaraw li 
żgur ikun hemm suq uniku għall-mediċini li jiffunzjona. 

Sibna li l-appoġġ li l-EMA tat lill-Istati Membri kien ta’ valur miżjud sinifikanti. Madankollu, 
is-sistema tal-UE biex tindirizza n-nuqqasijiet kritiċi ta’ mediċini għad ma għandhiex qafas 
legali adegwat kif ukoll informazzjoni rilevanti u f’waqtha. Reċentement il-Kummissjoni 
bdiet tindirizza l-kawżi ewlenin tan-nuqqasijiet fi tliet oqsma: l-obbligu tal-industrija li tara li 
żgur ikun hemm provvista kontinwa, filwaqt li ssaħħaħ l-akkwist u tindirizza 
l-vulnerabbiltajiet tal-katina tal-provvista. Mingħajr obbligu ta’ provvista tal-industrija li 
jiffunzjona b’mod xieraq u ffaċċjati b’nuqqasijiet dejjem akbar, ħafna Stati Membri 
introduċew miżuri nazzjonali unilaterali ta’ kumulazzjoni ta’ riżerva, li jistgħu jaggravaw 
in-nuqqasijiet. Fir-rigward tax-xogħol tal-Kummissjoni dwar il-vulnerabbiltajiet tal-katina 
tal-provvista u l-proċessi ta’ akkwist sostenibbli, dan għadu qed jibda. Il-Kummissjoni 
armonizzat parzjalment il-proċeduri regolatorji, iżda hemm ħafna nuqqasijiet fis-suq uniku 
għall-mediċini, b’mod partikolari l-frammentazzjoni tas-suq, l-aċċess mhux ugwali 
għall-mediċini u pakketti differenti, it-trasparenza insuffiċjenti tal-prezzijiet, u l-ostakli 
transfruntiera għall-kummerċ. F’dan il-kuntest, iċ-ċittadini tal-UE kienu ffaċċjati 
b’disponibbiltà mnaqqsa ta’ ċerti mediċini, u kien diffiċli li jiġu mmitigati n-nuqqasijiet. 

Irrakkomandajna li jenħtieġ li l-Kummissjoni u l-EMA jkomplu jtejbu s-sistema biex 
jindirizzaw in-nuqqasijiet kritiċi. Jenħtieġ li l-Kummissjoni tniedi azzjoni koordinata 
komprensiva biex tindirizza l-kawżi ewlenin tan-nuqqas ta’ mediċini u ttejjeb 
il-funzjonament tas-suq uniku għall-mediċini billi tindirizza l-ostakli. 

 

https://www.eca.europa.eu/mt/publications/SR-2025-19
https://www.eca.europa.eu/mt/publications/SR-2025-19
https://www.eca.europa.eu/mt/publications/SR-2025-19

Investiment għall-koeżjoni, it-tkabbir u l-inklużjoni 

Ir-Rapport Speċjali 12/2025: “L-istrateġija tal-UE 
għall-mikroċipep — Progress raġonevoli fl-implimentazzjoni 
tagħha, iżda l-Att dwar iċ-Ċipep ftit li xejn għandu probabbiltà li 
jkun biżżejjed biex tintlaħaq il-mira tad-Deċennju Diġitali 
ambizzjuża żżejjed” 

 

Il-mikroċipep huma element ewlieni tal-apparat elettroniku li jidher fil-ħajja tagħna ta’ 
kuljum. Dan ivarja minn smartphones sa karozzi, satelliti u tagħmir militari avvanzat. 
Il-mikroċipep huma essenzjali għat-tranżizzjoni ekoloġika u għal kwalunkwe politika 
industrijali. Matul is-snin, żdied l-output tal-UE fis-settur tal-mikroċipep, iżda s-sehem li 
għandha mill-kapaċità tal-manifattura globali naqas bil-bosta. Fl-2020 dan kien stmat għal 
madwar 9 %. Il-pandemija tal-COVID-19 enfasizzat id-dipendenzi tal-UE fis-suq globali 
tal-mikroċipep u wasslet għall-adozzjoni tal-Att dwar iċ-Ċipep bl-objettiv li jiġu indirizzati 
n-nuqqasijiet tal-mikroċipep u tissaħħaħ it-tmexxija teknoloġika tal-UE. L-Att dwar iċ-Ċipep 
issostitwixxa l-Istrateġija tal-2013 li kellha l-għan li ssaħħaħ is-setturi tal-mikro u 
n-nanoelettronika. 

Ivvalutajna kif il-politika industrijali tal-UE appoġġat it-tisħiħ tal-awtonomija strateġika 
tal-industrija tal-mikroċipep tal-UE. Ivverifikajna l-fasla tal-Att dwar iċ-Ċipep, l-allinjament 
tal-finanzjament mal-objettivi strateġiċi tal-UE, il-puntwalità u l-progress 
tal-implimentazzjoni tal-Att dwar iċ-Ċipep u l-ilħuq tal-objettiv ġenerali tiegħu, kif ukoll 
fatturi u riskji oħra li jolqtu s-suċċess tiegħu. 

Sibna li l-Att dwar iċ-Ċipep ipprovda impetu ġdid u wieġeb għall-kriżi tan-nuqqas ta’ 
mikroċipep b’sett ta’ azzjonijiet ġodda. Madankollu, l-Att dwar iċ-Ċipep tħejja b’urġenza, 
mingħajr evalwazzjoni sħiħa tal-istrateġija preċedenti u valutazzjoni tal-impatt tal-proposta. 
Dan jista’ jfisser li l-Att dwar iċ-Ċipep huwa suxxettibbli għal preċiżament l-istess problemi 
bħall-istrateġija preċedenti u huwa diffiċli li jiġi ġġudikat jekk l-Att dwar iċ-Ċipep jagħtix 
biżżejjed kunsiderazzjoni lill-ħtiġijiet tal-industrija. L-Att dwar iċ-Ċipep huwa wkoll nieqes 
miċ-ċarezza rigward il-miri u l-monitoraġġ tiegħu. Il-proġetti li jirċievu kofinanzjament 
direttament mill-Kummissjoni, jew permezz ta’ Impriża Konġunta taċ-Ċipep, kienu 
ġeneralment allinjati sew mal-għanijiet tal-istrateġiji rispettivi, madankollu l-arranġamenti 
fis-seħħ biex jitkejjel l-effett tagħhom ma kinux kompleti. Innutajna li l-implimentazzjoni 
tal-azzjonijiet tal-Att dwar iċ-Ċipep qed tagħmel progress, iżda miexja wisq bil-mod biex 
tintlaħaq il-mira tad-Deċennju Diġitali ta’ sehem tal-UE ta’ 20 % fil-katina tal-valur tas-suq 
globali skont id-dħul. Minbarra dan, minħabba l-livell attwali ta’ investiment fil-kapaċità 
tal-manifattura, l-Att dwar iċ-Ċipep huwa improbabbli ħafna li jkun biżżejjed biex tintlaħaq 
il-mira ambizzjuża ħafna tad-Deċennju Diġitali sal-2030. Bħalissa huwa previst li s-sehem 
tagħha se jkun biss ta’ 11.7 % sal-2030. Din il-mira jaf titqies ukoll ambizzjuża żżejjed 
għall-Att dwar iċ-Ċipep minħabba l-mandat u r-riżorsi limitati tal-Kummissjoni u l-fatt li 
s-suċċess tal-istrateġija jserraħ fil-biċċa l-kbira fuq l-azzjonijiet u l-investimenti tas-settur 
privat tal-Istati Membri. Fatturi kruċjali oħra, bħan-nuqqas ta’ ħaddiema tas-sengħa, 
il-kontrolli fuq l-esportazzjoni, ir-rekwiżiti ambjentali, il-kost tal-enerġija u d-dipendenza fuq 
materja prima barranija, joħolqu riskji sinifikanti għall-ilħuq tal-objettivi tal-Att dwar 
iċ-Ċipep. 

Irrakkomandajna li l-Kummissjoni twettaq verifika urġenti tar-realtà dwar l-istrateġija u 
tieħu l-azzjonijiet korrettivi meħtieġa għal żmien qasir; u f’kooperazzjoni mill-qrib kemm 
mal-Istati Membri kif ukoll mal-industrija, tibda tħejji l-istrateġija li jmiss dwar 
is-semikondutturi. 

  

https://www.eca.europa.eu/mt/publications/SR-2025-12
https://www.eca.europa.eu/mt/publications/SR-2025-12
https://www.eca.europa.eu/mt/publications/SR-2025-12
https://www.eca.europa.eu/mt/publications/SR-2025-12
https://www.eca.europa.eu/mt/publications/SR-2025-12

Azzjoni esterna, sigurtà u ġustizzja 

Ir-Rapport Speċjali 04/2025: “Il-mobbiltà militari tal-UE — Ma 
nkisbitx il-ħeffa massima minħabba dgħufijiet fit-tfassil u 
ostakli tul ir-rotta” 

 
L-objettiv tal-mobbiltà militari fl-UE huwa li żgur ikun hemm moviment rapidu u mingħajr 
xkiel tal-persunal, tal-materjal u tal-assi militari fl-UE u lil hinn minnha. Id-difiża territorjali 
hija kompetenza tas-27 Stat Membru tal-UE, li 23 minnhom huma wkoll membri tan-NATO. 
L-UE hija parti kkonċernata relattivament ġdida f’dan il-qasam. L-ewwel pjan ta’ azzjoni 
tal-UE dwar il-mobbiltà militari ġie ppubblikat fl-2018, segwit mit-tieni pjan ta’ azzjoni 
(il-Pjan ta’ Azzjoni 2.0) fl-2022 li jkopri l-perjodu 2022–2026. Tliet sejħiet għal proposti 
suċċessivi għall-mobbiltà militari taħt il-Faċilità Nikkollegaw l-Ewropa tnedew 
f’Settembru 2021, f’Mejju 2022 u f’Mejju 2023, rispettivament. 

Ivvalutajna jekk il-Pjan ta’ Azzjoni 2.0 kienx mibni fuq pedamenti sodi u kienx fit-triq it-tajba 
biex jilħaq l-objettivi tiegħu.  

Sibna li l-Pjan ta’ Azzjoni 2.0 ma kellux pedamenti sodi biżżejjed minħabba xi dgħufijiet 
fit-tfassil bħal nuqqas ta’ analiżi ex ante fil-fond u ta’ valutazzjoni tal-ħtiġijiet li tippermetti 
l-evalwazzjoni ta’ baġit proporzjonat. Barra minn hekk, kien jinkludi wisq ħafna azzjonijiet, li 
l-maġġoranza tagħhom ma kinux operazzjonali biżżejjed, u kellu limitazzjonijiet fir-rigward 
tal-monitoraġġ u r-rappurtar. Sibna li l-arranġamenti ta’ governanza għall-mobbiltà militari 
fl-UE huma kumplessi u frammentati, u hemm biss sorveljanza parlamentari parzjali. 

Il-partijiet ikkonċernati kollha laqgħu l-finanzjament għall-mobbiltà militari introdott 
fil-QFP 2021–2027 bħala l-ewwel pass, għalkemm huwa wieħed modest. Wara l-ewwel 
sejħa, il-Kummissjoni forniet minn qabel l-ammonti disponibbli fis-sejħiet għall-mobbiltà 
militari tal-2022 u l-2023 bl-użu tal-finanzjament kollu għall-infrastruttura b’użu doppju 
għall-perjodu. Għat-tliet sejħiet, sibna li l-valutazzjoni militari kienet tirrappreżenta biss parti 
żgħira mill-punteġġ tal-valutazzjoni kumplessiva fil-proċess tal-għażla u li l-aspetti ġeopolitiċi 
wkoll ma tqisux biżżejjed. Għalhekk, hemm riskju li l-proġetti b’użu doppju ffinanzjati 
mill-UE magħżula mhumiex l-aktar rilevanti minn perspettiva militari.  

Wara t-tielet sejħa, il-Kummissjoni, b’kontribut mill-Istati Membri, wettqet analiżi tal-lakuni 
bil-ħsieb li tistabbilixxi pjan biex tindirizza l-lakuni tal-infrastruttura ta’ prijorità u 
tikkwantifika l-finanzjament tal-UE meħtieġ għall-QFP li jmiss. 

B’mod ġenerali, sibna li 4 biss mid-29 azzjoni ewlenija fil-livell tal-UE setgħu jitqiesu li 
tlestew, filwaqt li l-maġġoranza l-kbira kienu għadhom għaddejjin. Ma stajniex nagħtu 
valutazzjoni ġenerali preċiża tal-progress li sar fuq il-Pjan ta’ Azzjoni 2.0 minħabba nuqqas 
ta’ indikaturi u miri speċifiċi, apparti li nindikaw li l-implimentazzjoni tal-azzjonijiet għadha 
għaddejja u li l-progress kien varjabbli. 

Irrakkomandajna li l-Kummissjoni ttejjeb l-arranġamenti ta’ governanza għall-mobbiltà 
militari, tagħmel it-tfassil tal-azzjonijiet tal-mobbiltà militari tal-UE aktar iffukat, 
timmonitorja u tirrapporta dwar il-progress fl-implimentazzjoni tal-azzjonijiet kollha u 
tivvaluta l-possibbiltà li tuża s-sejħiet għas-settur tat-trasport taħt il-Faċilità Nikkollegaw 
l-Ewropa biex tiffinanzja proġetti ta’ infrastruttura b’użu doppju. Għall-QFP ta’ wara l-2027, 
irrakkomandajna li tittejjeb il-prevedibbiltà tal-finanzjament għall-mobbiltà militari u li 
jittejjeb il-proċess tal-għażla tal-proġetti. 

 
  

https://www.eca.europa.eu/mt/publications/sr-2025-04
https://www.eca.europa.eu/mt/publications/sr-2025-04
https://www.eca.europa.eu/mt/publications/sr-2025-04

Regolamentazzjoni tas-swieq u ekonomija kompetittiva 

Ir-Rapport Speċjali 08/2025: “Frodi tat-Taxxa fuq il-Valur Miżjud 
fuq l-importazzjonijiet — L-interessi finanzjarji tal-UE mhumiex 
protetti biżżejjed fil-qafas tal-proċeduri doganali 
għall-importazzjoni simplifikati”  

Il-frodi tat-Taxxa fuq il-Valur Miżjud (VAT) għandha impatt negattiv fuq il-ġbir tad-dħul 
għall-Istati Membri, kif ukoll għall-UE. Skont il-Kummissjoni, l-Istati Membri tilfu madwar 
EUR 89 biljun fl-2022. Il-frodi li negozjanti jwettqu fuq il-VAT imposta fuq l-importazzjonijiet 
tikkontribwixxi għal dan it-telf. Hija waħda mit-tipi prinċipali ta’ frodi transfruntiera tal-VAT 
u tolqot il-politiki fiskali u l-finanzi pubbliċi tal-UE. Għall-merkanzija importata, il-VAT hija 
dovuta meta l-merkanzija tidħol fl-unjoni doganali tal-UE. L-ammont tal-VAT jiġi stabbilit fuq 
il-bażi tad-dikjarazzjonijiet doganali għall-merkanzija importata. Hemm żewġ proċeduri 
tal-VAT għall-importazzjoni li jiffaċilitaw il-kummerċ (li f’dan ir-rapport insejħulhom 
“proċeduri doganali għall-importazzjoni simplifikati”): “Rilaxx għaċ-ċirkolazzjoni libera” 
fil-qafas tal-kodiċi tal-proċedura doganali 42 u l-“punt uniku ta’ servizz 
għall-importazzjonijiet”. L-ewwel waħda minn dawn il-proċeduri tipprevedi eżenzjoni 
mill-VAT fuq merkanzija importata mingħand pajjiżi terzi fi Stat Membru tal-UE, iżda 
ddestinata għal ieħor, u t-tieni waħda tipprevedi eżenzjoni mill-VAT fuq bejgħ mill-bogħod 
fil-qafas ta’ skema speċjali għall-kummerċ elettroniku. 

Dan l-awditu vvaluta jekk l-interessi finanzjarji tal-UE u s-suq uniku humiex protetti b’mod 
effettiv kontra l-frodi tal-VAT fuq l-importazzjonijiet meta jintużaw proċeduri doganali 
għall-importazzjoni simplifikati. B’mod partikolari, ħarisna lejn il-qafas regolatorju tal-UE, 
il-monitoraġġ imwettaq mill-Kummissjoni, il-kontrolli li l-Istati Membri jużaw, u 
l-arranġamenti ta’ kooperazzjoni amministrattiva.  

Sibna li l-lakuni u l-inkonsistenzi fil-qafas regolatorju tal-UE, kif ukoll fil-monitoraġġ 
imwettaq mill-Kummissjoni, għall-proċedura doganali 42 u l-proċedura ta’ punt uniku ta’ 
servizz għall-importazzjonijiet jikkostitwixxu riskju sinifikanti ta’ abbuż. Barra minn hekk, 
hemm dgħufijiet serji fil-kontrolli tal-Istati Membri u nuqqasijiet fil-kooperazzjoni bejn 
l-Istati Membri, fil-livell tal-UE u fil-monitoraġġ mill-Kummissjoni tal-attivitajiet li l-Istati 
Membri jagħmlu biex jiġġieldu l-abbuż minn dawn il-proċeduri. Ikkonkludejna li l-miżuri li 
jeżistu mhumiex adegwati biex jipprevienu u jaqbdu frodi tal-VAT fuq l-importazzjonijiet 
b’mod effettiv fil-qafas ta’ dawn il-proċeduri u biex iżommu l-bilanċ bejn il-faċilitazzjoni 
tal-kummerċ u l-protezzjoni tal-interessi finanzjarji tal-UE.  

Irrakkomandajna li l-Kummissjoni tipproponi li ssaħħaħ il-qafas regolatorju għal proċeduri 
doganali għall-importazzjoni simplifikati. Dan biex tara li żgur ikun hemm konsistenza akbar 
fl-Istati Membri kollha; twettaq analiżi fil-fond tal-qafas regolatorju u l-implimentazzjoni 
tiegħu; tanalizza l-benefiċċji tal-Istati Membri li sistematikament jirrikjedu evidenza 
tat-trasport għall-kunsinni tal-proċedura doganali 42 mal-importazzjoni; u tipproponi li 
l-awtoritajiet doganali u tat-taxxa ta’ Stati Membri differenti jintalbu jikkooperaw 
direttament u jsaħħu r-rwol tal-Eurofisc (network ta’ uffiċjali ta’ kollegament mis-27 Stat 
Membru u min-Norveġja għall-ġlieda kontra l-frodi transfruntiera tal-VAT). 

 

  

https://www.eca.europa.eu/mt/publications/sr-2025-08
https://www.eca.europa.eu/mt/publications/sr-2025-08
https://www.eca.europa.eu/mt/publications/sr-2025-08
https://www.eca.europa.eu/mt/publications/sr-2025-08

Finanzjament u amministrazzjoni tal-Unjoni 

Ir-Rapport Speċjali 26/2025: “Il-korpi tal-UE li jiġġieldu 
l-frodi — Għandhom mandati ċari, iżda l-iskambju ta’ 
informazzjoni u s-sorveljanza tal-Kummissjoni għadhom 
mhumiex biżżejjed”  

L-UE u l-Istati Membri tagħha għandhom id-dmir li jikkumbattu l-frodi u l-attivitajiet illegali 
oħra li jaffettwaw l-interessi finanzjarji tal-Unjoni. Reati kriminali kontra l-interessi finanzjarji 
tal-UE jistgħu jinkludu frodi, korruzzjoni attiva u passiva, miżapproprijazzjoni, u ħasil tal-flus 
(“reati PIF”). Fil-kuntest tal-UE, l-investigazzjonijiet ta’ reati PIF suspettati jitwettqu 
mill-Uffiċċju tal-Prosekutur Pubbliku Ewropew (UPPE) permezz ta’ investigazzjonijiet 
kriminali. L-Uffiċċju Ewropew ta’ Kontra l-Frodi (OLAF) iwettaq investigazzjonijiet 
amministrattivi li ma jridux jaffettwaw is-setgħat tal-uffiċċji ta’ prosekuzzjoni biex jagħtu 
bidu għal investigazzjonijiet kriminali u jwettquhom. L-OLAF u l-UPPE jistgħu jingħataw 
appoġġ mill-Aġenzija tal-Unjoni Ewropea għall-Kooperazzjoni fil-Ġustizzja Kriminali 
(Eurojust) u mill-Aġenzija tal-Unjoni Ewropea għall-Kooperazzjoni fl-Infurzar tal-Liġi 
(Europol). 

Ivvalutajna jekk il-mandati tal-UPPE, tal-OLAF, tal-Eurojust u tal-Europol kinux ċari 
fir-rigward tar-responsabbiltajiet tagħhom għall-ġlieda kontra l-frodi u għall-appoġġ li 
jipprovdu lil xulxin. Ivvalutajna wkoll l-iskambju ta’ informazzjoni bejn l-UPPE u l-OLAF qabel 
u matul l-investigazzjonijiet ta’ frodi f’termini tal-kapaċità tagħhom li jeżerċitaw is-setgħat 
tagħhom b’mod effiċjenti, kif ukoll ir-rwol ta’ sorveljanza tal-Kummissjoni biex tara li 
l-interessi finanzjarji tal-UE żgur jiġu protetti, inkluż l-irkupru ta’ ammonti frodulenti. 
L-awditu ma kopriex attivitajiet għall-prevenzjoni tal-frodi. 

Sibna li l-OLAF, l-UPPE, il-Europol u l-Eurojust għandhom rwoli u responsabbiltajiet speċifiċi, 
ċari u komplementari li għandhom il-potenzjal li jkunu effettivi fil-protezzjoni tal-finanzi 
tal-UE. Innutajna li r-rekwiżiti għar-rappurtar tal-frodi jaf iwasslu għal rappurtar doppju 
tal-allegazzjonijiet, li jżid il-piż amministrattiv. Barra minn hekk, l-iskambju limitat ta’ 
informazzjoni jaffettwa l-għadd ta’ investigazzjonijiet u miżuri oħra li huma maħsuba biex 
jipproteġu l-interessi finanzjarji tal-UE. Id-data magħmula disponibbli mill-UPPE u l-OLAF turi 
li għal għadd ta’ Stati Membri, hemm distakk sostanzjali bejn is-sehem tal-baġit tal-UE taħt 
ir-responsabbiltà tagħhom u l-għadd ta’ każijiet ta’ frodi rrappurtati. Hemm ukoll varjazzjoni 
sinifikanti fl-għadd ta’ allegazzjonijiet ta’ frodi rrappurtati mill-korpi tal-UE lill-OLAF u 
lill-UPPE, b’madwar tliet darbiet aktar irrappurtati lil tal-ewwel milli lil tal-aħħar. 
Il-Kummissjoni ma wettqet l-ebda analiżi tar-raġunijiet għal dawn id-distakki u 
l-varjazzjonijiet. Sibna wkoll li l-Kummissjoni ma għandhiex sorveljanza sħiħa, la fuq 
l-ammonti dovuti lill-baġit tal-UE u lanqas fuq dawk l-ammonti li fil-fatt ġew irkuprati 
b’riżultat ta’ investigazzjonijiet ta’ frodi. 

Irrakkomandajna li l-Kummissjoni, f’kollaborazzjoni mal-UPPE, tistabbilixxi sistema għal 
skambju effiċjenti ta’ informazzjoni dwar allegazzjonijiet u investigazzjonijiet ta’ frodi. Barra 
minn hekk, jenħtieġ li l-Kummissjoni tanalizza l-varjazzjonijiet fil-livelli ta’ frodi rrappurtati 
fl-UE kollha u ssaħħaħ is-sorveljanza fuq is-segwitu tal-investigazzjonijiet ta’ frodi billi 
tiżviluppa metodoloġija biex tkejjel l-impatt finanzjarju ġenerali tal-investigazzjonijiet 
imwettqa mill-UPPE u l-OLAF. 

 

   

https://www.eca.europa.eu/mt/publications/SR-2025-26
https://www.eca.europa.eu/mt/publications/SR-2025-26
https://www.eca.europa.eu/mt/publications/SR-2025-26
https://www.eca.europa.eu/mt/publications/SR-2025-26

Opinjonijiet 

 

Eżaminar tal-proposti leġiżlattivi tal-Kummissjoni 

Bħala l-awditur estern indipendenti tal-UE, nikkontribwixxu għat-titjib tal-ġestjoni finanzjarja 
billi noħorġu opinjonijiet lill-Parlament Ewropew u lill-Kunsill dwar il-proposti tal-Kummissjoni 
għal leġiżlazzjoni ġdida jew riveduta. Id-dritt tal-UE jirrikjedi li niġu kkonsultati meta dawn 
il-proposti jkunu jinvolvu impatt finanzjarju sinifikanti. Istituzzjonijiet oħra jistgħu wkoll 
jitolbuna noħorġu opinjonijiet dwar kwistjonijiet speċifiċi oħra. Fl-2025 ippubblikajna żewġ 
opinjonijiet ta’ dan it-tip. Dawn kienu jikkonċernaw ir-regolamentazzjoni finanzjarja tal-Iskejjel 
Ewropej u l-bidliet fil-qafas tal-politika ta’ koeżjoni 2021–2027 fil-kuntest tar-rieżami ta’ nofs 
it-terminu. 

Ġurnal tal-QEA 
Kull edizzjoni tal-Ġurnal tal-QEA jkun fiha artikli dwar tema 
speċifika, l-aktar minn perspettiva tal-awditjar, mingħand 
kontributuri li jaħdmu fl-istituzzjonijiet tal-UE jew barra 
minnhom.  

Fl-2025 kien hemm żewġ edizzjonijiet: “What’s next for 
EU finances?” u “Is EU defence ready to secure peace?”. 

  

https://www.eca.europa.eu/ECAPublications/JOURNAL-2025-01/JOURNAL-2025-01_EN.pdf
https://www.eca.europa.eu/ECAPublications/JOURNAL-2025-01/JOURNAL-2025-01_EN.pdf
https://www.eca.europa.eu/ECAPublications/JOURNAL-2025-02/JOURNAL-2025-02_EN.pdf

Konferenzi u dibattiti 
Fl-2025, organizzajna l-konferenzi u d-dibattiti prinċipali li ġejjin, li kienu miftuħa għall-partijiet 
interessati kollha: 

o skambju online dwar it-tagħlimiet meħuda mill-RRF u dwar dak li jfissru għall-futur 
tal-politika ta’ koeżjoni tal-UE; 

o konferenza dwar is-suġġett tad-difiża; 

o dibattitu online dwar il-progress li l-UE qed tagħmel fl-iżvilupp ta’ pensjonijiet 
supplimentari;  

o konferenza dwar it-titjib tat-trasparenza fl-UE. 

 

Seminar 2025 tal-QEA 

Darba fis-sena, il-Membri tagħna, is-Segretarju Ġenerali u d-diretturi jattendu seminar ta’ 
jumejn biex jiddiskutu kwistjonijiet importanti relatati mal-istrateġija, ix-xogħol u 
l-organizzazzjoni fit-tul tal-QEA. 

Matul is-Seminar tal-QEA ta’ din is-sena, il-parteċipanti ddiskutew diversi bidliet li qed iseħħu 
fil-livell tal-UE u, b’riżultat tal-istrateġija 2026–2030, fi ħdan l-istituzzjoni. Id-diskussjoni ffukat 
fuq is-suġġetti ewlenin li ġejjin: 

o il-kompetittività tal-UE, b’fokus fuq il-Patt għal Industrija Nadifa u d-dekarbonizzazzjoni; 

o it-tnaqqis tal-burokrazija għall-ekonomija; 

o il-futur tal-infiq tal-UE u l-opportunitajiet offruti mill-QFP 2028–2034; 

o l-għan tal-istrateġija l-ġdida li ssaħħaħ il-kapaċità tal-awditjar, b’mod partikolari permezz 
tal-użu tal-IA fl-awditjar. 

Relazzjonijiet istituzzjonali 
Naħdmu mill-qrib mal-Parlament Ewropew, mal-Kunsill, mal-parlamenti nazzjonali/reġjonali 
u mal-gvernijiet tal-Istati Membri. Dan billi l-impatt ta’ xogħolna jiddependi parzjalment 
mill-użu li huma jagħmlu mis-sejbiet tal-awditjar u mir-rakkomandazzjonijiet tagħna. 

Il-Parlament Ewropew 
Il-kumitati u l-korpi tal-Parlament Ewropew, b’mod partikolari l-Kumitat 
għall-Kontroll tal-Baġit (CONT), regolarment jistiednu lill-Membri u 
lit-timijiet tal-awditjar tagħna biex jippreżentaw ir-riżultati tax-xogħol 
tagħna fil-laqgħat tagħhom.  

L-għadd totali ta’ dehriet mill-QEA żdied għal 232, meta mqabbel ma’ 172 
fl-2024. Din iż-żieda kienet dovuta l-aktar għal żieda fl-għadd ta’ 
preżentazzjonijiet tar-rapporti tal-QEA lill-kumitati tal-Parlament Ewropew, 
għajr il-Kumitat CONT, kif ukoll laqgħat bilaterali tal-membri tal-QEA 
mal-MEPs dwar l-outputs tagħna. 

Fl-2025, il-Membri tagħna ppreżentaw 14-il rapport speċjali u 3 rapporti analitiċi 
lill-Kumitat CONT. Ipparteċipaw ukoll f’14-il seduta ta’ smigħ pubblika tal-Kumitat CONT dwar 
il-kwittanza għall-2024, inkluża l-preżentazzjoni tar-Rapport Annwali 2024 tagħna minn 
Tony Murphy, il-President tal-QEA. 

Barra minn hekk, il-Membri taw 41 preżentazzjoni dwar ir-rapporti speċjali u r-rapporti 
analitiċi lil 18-il kumitat ieħor tal-Parlament Ewropew, xi wħud f’laqgħat li jinvolvu bosta 
kumitati. 

Fi Frar 2025, il-Konferenza tal-Presidenti tal-Kumitati stiednet lill-President tagħna biex 
jiddiskuti l-awditi tal-QEA — kemm dawk li jinsabu għaddejjin kif ukoll dawk ippjanati — fi 
ħdan il-qafas tal-Programm ta’ Ħidma 2025+, u biex jiskambja fehmiet dwar awditi li jistgħu 
jitwettqu għaċ-ċiklu ta’ programmazzjoni 2026+. F’Mejju, il-President ħa sehem fis-sessjoni 
plenarja tal-Parlament Ewropew dwar il-kwittanza tal-2023. F’Ottubru, il-President, 
akkumpanjat mill-Membru relatur għar-rapport annwali, Jan Gregor, ippreżenta r-Rapport 
Annwali 2024 fis-sessjoni plenarja tal-Parlament Ewropew. 

Il-Kunsill tal-Unjoni Ewropea 
Fl-2025, il-QEA tkellmet fil-Kunsill f’96 okkażjoni, meta mqabbel ma’ 98 fl-2024. 

Bħala regola, il-korpi preparatorji tal-Kunsill jittrattaw ir-rapporti speċjali kollha tagħna f’qasir 
żmien wara l-pubblikazzjoni, iżda mhux neċessarjament ir-rapporti analitiċi u l-opinjonijiet 
kollha. Fl-2025, ippreżentajna 25 rapport speċjali u 2 rapporti analitiċi lil 18-il kumitat u grupp 
ta’ ħidma differenti tal-Kunsill. 

Fl-2025, ir-rappreżentanti tal-QEA attendew ukoll 29 laqgħa dwar il-kwittanza tal-baġit tal-UE 
għas-snin finanzjarji 2023 u 2024. 

F’Diċembru 2025, il-President, akkumpanjat mill-Membru relatur għar-rapport annwali, 
Jan Gregor, ippreżenta r-Rapport Annwali 2024 tagħna lill-Kunsill Affarijiet Ekonomiċi u 
Finanzjarji (ECOFIN).  

 

Il-Presidenzi tal-Kunsill fl-2025: 
il-Polonja (Jannar-Ġunju) u d-Danimarka (Lulju-Diċembru) 

B’rabta mal-Presidenza Pollakka tal-Kunsill, il-President Tony Murphy u l-Membru Pollakk 
Marek Opioła għamlu żjara uffiċjali fil-Polonja f’Novembru 2024 bi tħejjija għall-Presidenza fejn 
iltaqgħu ma’ partijiet ikkonċernati ewlenin — il-President tal-Polonja, l-Ispeakers tas-Sejm u 
tas-Senat, il-Ministru tal-Finanzi, il-Ministru tal-Affarijiet tal-UE, il-Viċi Ministru tal-Fondi u 
l-Iżvilupp Reġjonali, u s-SAI Pollakka.  

Attendew ukoll il-konferenza ewlenija bl-isem “The European Way of Growth”, li saret fi 
Krakovja fit-30 ta’ Jannar 2025. Il-President u rappreżentanti oħra tal-QEA ppreżentaw 
ix-xogħol li nwettqu fil-qasam tal-koeżjoni u enfasizzaw l-isfidi li ġejjin. Matul diversi 
avvenimenti u konferenzi tal-Presidenza Pollakka ħadna sehem ukoll f’diskussjonijiet dwar, fost 
oħrajn, il-futur tal-finanzjament għall-kooperazzjoni għall-iżvilupp tal-UE, ir-regoli dwar 
l-akkwist pubbliku, u l-frodi tal-VAT fuq l-importazzjonijiet. B’kollox, il-QEA kienet 
irrappreżentata f’27 laqgħa u konferenza differenti.  

Il-President Murphy u l-Membru Daniż Bettina Jakobsen għamlu żjara uffiċjali fid-Danimarka 
f’April 2025, qabel il-Presidenza Daniża tal-Kunsill. Il-programm tagħhom kien jinkludi laqgħat 
mal-Ispeaker tal-Parlament, mal-Kumitat tal-Kontijiet Pubbliċi tal-Parlament, mal-Ministru 
għall-Affarijiet Ewropej u mal-Awditur Ġenerali. Id-diskussjonijiet iffukaw fuq il-Presidenza 
Daniża li jmiss u fuq ix-xogħol li l-QEA twettaq. Matul it-tieni nofs tas-sena, ikkontribwejna 
wkoll għax-xogħol imwettaq mill-Presidenza Daniża dwar suġġetti bħall-istat tad-dritt u 
l-arkitettura kontra l-frodi. Is-Sur Lehne, il-Membru relatur għar-Rapport Speċjali 19/2025 dwar 
nuqqasijiet kritiċi ta’ mediċini, ippreżenta dan ir-rapport f’laqgħa informali tal-Kunsill matul 
il-presidenza Daniża. 

Parlamenti nazzjonali/reġjonali u gvernijiet tal-Istati Membri 

 

Laqgħat mal-parlamenti nazzjonali/reġjonali 

Fl-2025, il-Membri u l-persunal tagħna ppreżentaw ix-xogħol tagħna f’89 laqgħa 
mal-parlamenti nazzjonali/reġjonali f’24 Stat Membru. Tlieta minn dawn il-laqgħat kienu ma’ 
rappreżentanti parlamentari nazzjonali fi ħdan il-Parlament Ewropew. Ħafna minnhom saru 
mal-kumitati li jittrattaw il-baġit, l-affarijiet finanzjarji u/jew l-awditjar, u l-affarijiet tal-UE. 

 

Laqgħat mal-gvernijiet tal-Istati Membri 

Fl-2025, il-Membri u l-maniġment tagħna ppreżentaw ix-xogħol tagħna f’198 laqgħa 
mal-gvernijiet u l-korpi governattivi tal-Istati Membri f’26 Stat Membru. Ħafna minn dawn 
il-laqgħat saru mal-ministri/ministeri tal-finanzi u tal-affarijiet tal-UE. 

Il-Kummissjoni Ewropea 
Il-Membri tagħna u l-Kummissarji għandhom kuntatt bilaterali regolari biex jiddiskutu kompiti 
ta’ awditjar/rieżami ppjanati u li għadhom għaddejjin. Dawn il-laqgħat jipprovdu opportunità 
biex jittieħed rendikont, u biex nirriflettu dwar kif nistgħu nkomplu nsaħħu l-kooperazzjoni 
tagħna. Barra minn hekk, il-Membri u l-Kummissarji jiltaqgħu regolarment biex jiddiskutu 
suġġetti ta’ interess komuni f’format differenti. 

Kooperazzjoni ma’ istituzzjonijiet supremi tal-awditjar oħra 

Kumitat ta’ Kuntatt tal-istituzzjonijiet supremi tal-awditjar tal-UE 
Il-kooperazzjoni tagħna mas-SAIs tas-27 Stat Membru sseħħ prinċipalment fi ħdan il-qafas 
tal-Kumitat ta’ Kuntatt tal-istituzzjonijiet supremi tal-awditjar tal-UE. Dan il-forum jiffaċilita 
d-djalogu u l-iskambju bejn is-SAIs tal-Istati Membri tal-UE u l-QEA. 

Fl-2025, espandejna l-kooperazzjoni tagħna fi ħdan il-Kumitat ta’ Kuntatt u l-attivitajiet tiegħu, 
b’mod partikolari dawk dwar l-awditjar tal-implimentazzjoni tal-RRF, l-enerġija u l-migrazzjoni. 
Dan jipprovdi lill-awdituri tagħna opportunità siewja għal skambju mal-pari tagħhom f’SAIs 
sħab. 

Komplejna wkoll inwettqu l-proġett pilota tagħna dwar l-IA ma’ tliet SAIs oħra biex 
nawtomatizzaw il-produzzjoni ta’ sommarji tal-awditjar li jiġbru fil-qosor ir-rapporti tal-awditjar 
dwar suġġetti tal-enerġija ppubblikati mis-SAIs tal-UE u mill-QEA. 

 

Laqgħa annwali tal-2025 

F’Novembru 2025, il-laqgħa annwali tal-Kumitat ta’ Kuntatt, ospitata mis-SAI ta’ Malta, kienet 
ippreseduta mill-QEA. Il-laqgħa ffukat fuq iż-żieda fil-kompetittività bħala sfida strateġika 
għall-UE, l-Istati Membri tagħha u s-SAIs. 

SAIs ta’ pajjiżi kandidati tal-UE u tal-pajjiżi kandidati potenzjali tal-UE 
Fl-2025, komplejna nappoġġaw ukoll in-network tas-SAIs mill-pajjiżi kandidati tal-UE 
(l-Albanija, il-Bożnija-Ħerzegovina, il-Georgia, il-Moldova, il-Montenegro, il-Maċedonja ta’ Fuq, 
is-Serbja, it-Turkija u l-Ukrajna) u mill-pajjiżi kandidati potenzjali tal-UE (il-Kosovo1). 

INTOSAI 
Fl-2025, komplejna bl-involviment attiv tagħna fl-attivitajiet tal-Organizzazzjoni Internazzjonali 
tal-Istituzzjonijiet Supremi tal-Awditjar (INTOSAI), filwaqt li saħħaħna l-impenn tagħna li 
nappoġġaw l-awditjar tas-settur pubbliku madwar id-dinja.  

Bħala president tal-Kumitat tal-Istandards Professjonali (PSC), żammejna pożizzjoni ċentrali fi 
ħdan l-INTOSAI, iddedikata għall-objettiv strateġiku tagħna li niżviluppaw, inżommu u 
nippromwovu standards u gwida tal-awditjar professjonali ta’ kwalità għolja. Dan l-impenn 
jirfed il-funzjonament effettiv tal-Istituzzjonijiet Supremi tal-Awditjar (SAIs) u jaqdi l-interess 
pubbliku billi jsaħħaħ il-kwalità, il-kredibbiltà, l-indipendenza u r-rilevanza tal-awditjar 
tas-settur pubbliku. 

Matul l-2025, komplejna nimplimentaw il-pjan ta’ ħidma 2023–2028 għall-Qafas 
tad-Dikjarazzjonijiet Professjonali tal-INTOSAI (IFPP). Il-fokus tagħna kien fuq l-appoġġ 
għall-katina tal-valur sħiħa tal-iffissar tal-istandards, li tinkludi l-proċessi ta’ implimentazzjoni u 
l-feedback biex jiġu rfinati aktar l-istandards u jiġu massimizzati l-benefiċċji tal-awditjar 
għaċ-ċittadini kollha. Bħalissa għaddejjin ħames inizjattivi li għandhom l-għan li jirrieżaminaw 
b’mod kritiku l-IFPP u jaraw li dan żgur ikun jista’ jindirizza l-isfidi tal-futur. Immexxu l-grupp ta’ 
koordinazzjoni li jissorvelja l-progress ordnat ta’ dawn l-isforzi u nidderieġu waħda 
mill-inizjattivi aħna stess. Flimkien ma’ kollegi minn SAIs oħra, il-grupp tal-proġett iddedikat 
tagħna għandu l-kompitu speċifiku li jtejjeb l-aċċessibbiltà tal-istandards tal-INTOSAI u 
jippreżentahom bl-użu ta’ media moderna.  

Il-komunikazzjoni interna mas-sottokumitati hija importanti għas-segretarjat tal-PSC. Matul 
l-2025, kellna 11-il laqgħa ta’ kull xahar mas-sottokumitati biex isir skambju dwar pjanijiet ta’ 
ħidma, proġetti li għaddejjin, modifiki għall-istandards u problemi fil-kompożizzjoni 
tal-persunal. Is-segretarjat attenda wkoll il-laqgħat kollha tas-sottokumitati biex jappoġġa 
x-xogħol li jwettqu u l-persunal tagħhom. 

Matul l-2025, il-PSC nieda pjan ta’ ħidma konsolidat għalih u għall-erba’ sottokumitati tiegħu. 
Dan il-pjan se juri dak li l-PSC biħsiebu jikseb matul il-perijodu 2026–2028, u kif dawk 
l-attivitajiet se jappoġġaw u jippromwovu l-objettivi strateġiċi tal-INTOSAI.  

L-INCOSAI kellu l-Kungress triennali tiegħu fl-2025. Bħala wieħed mill-erba’ “Presidenti 
tal-għan”, il-PSC mexxa kabina tal-informazzjoni dwar l-attivitajiet tiegħu u rrapporta dwar 
ix-xogħol li jwettaq lill-Kumitat ta’ Tmexxija, lill-Bord ta’ Tmexxija u lill-Kungress. Konna 

 
1 Dan l-isem huwa mingħajr preġudizzju għall-pożizzjonijiet dwar l-istatus, u huwa konformi mar-

Riżoluzzjoni 1244 (1999) tal-Kunsill tas-Sigurtà tan-Nazzjonijiet Uniti dwar is-sitwazzjoni li tikkonċerna 
l-Kosovo (UNSCR 1244/1999) u l-Opinjoni Konsultattiva tal-Qorti Internazzjonali tal-Ġustizzja (QIĠ) 
tat-22 ta’ Lulju 2010 dwar il-kwistjoni tal-konformità mad-dritt internazzjonali tad-dikjarazzjoni 
unilaterali ta’ indipendenza fir-rigward tal-Kosovo. 

https://peacemaker.un.org/sites/default/files/document/files/2024/05/990610scr124428199929.pdf
https://www.icj-cij.org/public/files/case-related/141/16010.pdf
https://www.icj-cij.org/public/files/case-related/141/16010.pdf

partikolarment sodisfatti li matul il-Kungress iffirmajna memoranda ta’ qbil mal-IFAC u 
l-Inizjattiva ta’ Żvilupp tal-INTOSAI. 

Bħala l-President tal-PSC, ilna membru tal-Bord ta’ Tmexxija tal-INTOSAI mill-Kungress tal-2022 
(Novembru 2022). 

Bħala membru tal-INTOSAI, ipparteċipajna wkoll bħala membri fis-sottokumitati tal-PSC kif 
ukoll fl-attivitajiet u l-proġetti ta’ korpi ta’ ħidma oħra tal-INTOSAI, bħal dawk dwar l-awditjar 
ambjentali, l-istabbiltà finanzjarja u ekonomika, u l-evalwazzjoni tal-politiki pubbliċi. Fi ħdan 
korpi ta’ dan it-tip, ipparteċipajna f’45 avveniment matul l-2025. 

EUROSAI 
Konna wkoll involuti b’mod attiv fl-attivitajiet tal-Organizzazzjoni Ewropea tal-Istituzzjonijiet 
Supremi tal-Awditjar (EUROSAI), il-grupp reġjonali Ewropew tal-INTOSAI, b’mod partikolari 
l-gruppi ta’ ħidma tagħha dwar l-awditjar ambjentali, l-awditjar ta’ fondi allokati minħabba 
diżastri u katastrofi, u dwar teknoloġiji tal-informazzjoni, kif ukoll fi proġetti fl-oqsma 
tar-reżiljenza u t-tħejjija, l-intelliġenza artifiċjali, it-tibdil fil-klima u l-appoġġ tekniku 
għall-Ukrajna. Fl-2025 ipparteċipajna f’20 attività tal-EUROSAI. 

Għandna status ta’ osservatur fil-Bord ta’ Tmexxija tal-EUROSAI mill-aħħar Kungress 
(Mejju 2024). 

Il-maniġment tagħna 

Membri 
Il-QEA topera bħala korp kolleġġjali ta’ Membri, wieħed minn kull Stat Membru. Huma jiġu 
nominati mill-gvernijiet nazzjonali tagħhom u jinħatru mill-Kunsill wara konsultazzjoni 
mal-Parlament Ewropew. Ma għandna l-ebda rwol fin-nomina jew fil-ħatra tal-Membri 
tal-QEA. 

Il-Membri jinħatru għal mandat ta’ 6 snin li jista’ jiġġedded. Huma jeħtiġilhom iwettqu 
l-funzjonijiet tagħhom f’indipendenza sħiħa u fl-interess ġenerali tal-UE. Hekk kif jieħdu 
l-kariga, huma jintrabtu solennement f’dan ir-rigward quddiem il-Qorti tal-Ġustizzja tal-Unjoni 
Ewropea. 

Fl-2025, il-Kunsill ħatar żewġ Membri ġodda: Lucian Romașcanu (ir-Rumanija) 
fl-1 ta’ Lulju 2025, u Pierre Moscovici (Franza) fl-1 ta’ Jannar 2026. Il-Kunsill ġedded ukoll 
il-mandati ta’ diversi Membri għal 6 snin oħra: Iliana Ivanova (il-Bulgarija, 
mill-1 ta’ Jannar 2025), Ivana Maletić (il-Kroazja, mill-15 ta’ Lulju 2025), Stef Blok 
(in-Netherlands, mill-1 ta’ Jannar 2026), Joëlle Elvinger (il-Lussemburgu, mill-1 ta’ Jannar 2026) 
u Nikolaos Milionis (il-Greċja, mill-1 ta’ Jannar 2026). 

Fl-2025 kien hemm 25 laqgħa tal-Kulleġġ. Ir-rata ta’ attendenza medja kienet ta’ 91 %. 
Il-Membri jieħdu sehem ukoll fil-laqgħat tal-awli u tal-kumitati (ara wkoll Awli u kumitati 
tal-awditjar). 

Il-President 
Il-Membri jeleġġu wieħed minn fosthom bħala President għal perjodu ta’ 3 snin li jista’ 
jiġġedded. Il-persuna eletta għandha r-rwol tal-ewwel fost il-pari (primus inter pares), 
tippresiedi l-laqgħat tal-Kulleġġ u tara li d-deċiżjonijiet tal-Membri żgur jiġu implimentati. 

Il-President jissorvelja l-istrateġija tal-istituzzjoni, l-ippjanar u l-ġestjoni tal-prestazzjoni, 
il-komunikazzjoni u r-relazzjonijiet mal-media, ir-relazzjonijiet istituzzjonali, il-kwistjonijiet 
legali u l-awditjar intern. Il-President jirrappreżenta wkoll il-QEA fid-dinja ta’ barra. 

Tony Murphy ġie elett President f’Ottubru 2022 u reġa’ ġie elett għat-tieni mandat fl-2025. 

Nota: f’Marzu 2026. 

Awli u kumitati tal-awditjar 
Il-Membri jiġu assenjati f’waħda mill-ħames awli tal-awditjar, li jadottaw il-biċċa l-kbira 
mir-rapporti tal-awditjar, ir-rapporti analitiċi u l-opinjonijiet tagħna f’isem il-Kulleġġ. L-awli 
jallokaw il-kompiti fost il-Membri tagħhom. Kull Membru għandu jagħti rendikont lill-awla, u 
lill-Kulleġġ, għall-kompiti tal-awditjar tiegħu stess. L-awdituri professjonali li jaħdmu 
għad-direttorati tal-awli jwettqu x-xogħol tal-awditjar. 

Il-Membri għal kull awla tal-awditjar jagħżlu Dekan għal perjodu ta’ sentejn li jista’ jiġġedded. 
Fl-2025, id-Dekani tal-ħames awli tal-awditjar tagħna kienu Joëlle Elvinger, 
Annemie Turtelboom, Bettina Jakobsen, Mihails Kozlovs (sas-17 ta’ Settembru), Petri Sarvamaa 
(mis-17 ta’ Settembru) u Jan Gregor. 

Il-Kumitat għall-Kontroll tal-Kwalità tal-Awditjar (AQCC) jittratta kwistjonijiet relatati 
mal-politika, l-istandards u l-metodoloġija tal-awditjar, kif ukoll l-appoġġ u l-iżvilupp 
tal-awditjar, u l-kontroll tal-kwalità. Huwa magħmul minn Membru wieħed minn kull awla 
tal-awditjar u ppresedut minn Helga Berger. 

Il-Kumitat Amministrattiv u, fejn ikun xieraq, il-Kulleġġ tal-Membri, it-tnejn li huma ppreseduti 
mill-President, jieħdu deċiżjonijiet dwar kwistjonijiet strateġiċi u amministrattivi usa’. 
Il-Kumitat Amministrattiv huwa magħmul mill-President, id-Dekani tal-awli, il-President 
tal-AQCC, u l-Membru għar-Relazzjonijiet Istituzzjonali (Keit Pentus-Rosimannus). 

Fl-2025, kien hemm 108 awli, 12-il laqgħa tal-Kumitat Amministrattiv u 11-il laqgħa tal-AQCC. 
Ir-rati ta’ attendenza medji kienu ta’ 90.9 %, 86.5 % u 86 % rispettivament. 

Kumitati oħra jinkludu l-Kumitat tal-Etika (ippresedut minn George Marius Hyzler), il-Kumitat 
tal-Awditjar Intern (ippresedut fl-2025 minn François-Roger Cazala), il-Bord dwar l-Arti 
(ippresedut minn Nikolaos Milionis) u l-Bord Editorjali (ippresedut minn 
Alejandro Blanco Fernández). 

Il-maniġment superjuri tagħna jinkludi s-Segretarju Ġenerali u 10 diretturi: 5 huma assenjati 
għall-awli tal-awditjar, 1 għall-AQCC, 1 għall-Presidenza u 3 għas-Segretarjat Ġenerali. 

Nota: f’Marzu 2026. 

Kejl tal-prestazzjoni 
Napplikaw sett ta’ indikaturi ewlenin tal-prestazzjoni (KPIs) biex inżommu lill-maniġment 
tal-Qorti infurmat dwar il-progress li jkun sar lejn l-ilħuq tal-għanijiet strateġiċi tagħna, biex jiġi 
ffaċilitat it-teħid ta’ deċiżjonijiet u biex tiġi pprovduta informazzjoni dwar il-prestazzjoni 
tal-Qorti lill-partijiet ikkonċernati istituzzjonali tagħha. Il-KPIs stabbiliti għall-istrateġija tagħna 
għall-perjodu 2021–2025 jipprovdu stampa ġenerali wiesgħa ta’ kemm qed nikkomunikaw 
tajjeb dwar ix-xogħol li nwettqu, kif dan qed jiġi perċepit u x’impatt qed ikollu. Dawn jinkludu li 
ġejjin: 

o għadd ta’ rapporti ppubblikati; 

o preżenza fil-media; 

o impatt u perċezzjoni tax-xogħol tagħna (feedback mill-partijiet ikkonċernati); 

o drabi fejn nidhru quddiem istituzzjonijiet oħra, parlamenti nazzjonali/reġjonali u 
gvernijiet tal-Istati Membri, kif ukoll attivitajiet internazzjonali;  

o implimentazzjoni tar-rakkomandazzjonijiet tagħna. 

Fl-2025 irrieżaminajna u aġġornajna l-KPIs għall-istrateġija l-ġdida tagħna għall-perjodu 2026–
2030.  

 

31 rapport ippubblikati fl-2025 

Fl-2025 ippubblikajna 26 rapport speċjali u 5 rapporti analitiċi. 

Preżenza fil-media 

 

Preżenza akbar fil-media online  

Fl-2025 konna inqas preżenti fil-media tradizzjonali: madwar 21 000 artiklu tal-istampa ġew 
ippubblikati online b’rabta mar-rapporti tal-awditjar tagħna, ma’ pubblikazzjonijiet oħra jew 
mal-QEA inġenerali (2024: 24 300; 2023: 22 300). B’kuntrast ma’ dan, l-għadd ta’ posts fuq 
il-media soċjali żdied (kważi 69 700 meta mqabbel ma’ 47 800 fl-2024), għalkemm huwa 
importanti li wieħed jinnota li l-kampanji ta’ bots jaf jaffettwaw iċ-ċifri tal-media soċjali tagħna 
u jfixklu t-tqabbil minn sena għal oħra. It-total ikkombinat għal artikli tal-istampa online u posts 
tal-media soċjali li jsemmu l-QEA żdied minn madwar 72 200 fl-2024 għal madwar 90 700 
fl-2025.  

Il-kopertura mill-media tista’ tvarja b’mod sostanzjali skont is-suġġett u l-kumplessità ta’ 
rapport. Fatturi esterni, bħal avveniment dinjija jew żviluppi ta’ politika, jaf ukoll jinfluwenzaw 
l-interess mill-media fil-pubblikazzjonijiet tagħna. Fl-2025, kien hemm suġġetti tal-aħbarijiet 
f’kompetizzjoni qawwija ħafna fil-livell internazzjonali, speċjalment fil-kuntest ta’ avvenimenti 
ġeopolitiċi ewlenin. 

2024

Rapporti 
annwali

Rapporti 
speċjali

Pubblikazzjonijiet oħra 
u informazzjoni ġenerali 

maħruġa mill-QEA

2 303 17 481 4 534

2023

2025

1 412 14 024 6 879

1 730 13 486 5 817

online

media soċjali

3 687 33 838 10 342

7 607 31 283 14 870

3 344 44 397 21 935

Interazzjoni sostnuta mal-istampa 

Ilna mill-2020 nippromwovu l-pubblikazzjonijiet tagħna b’mod virtwali, u b’hekk stajna nżidu 
l-kuntatti tagħna mal-ġurnalisti minn mezzi tax-xandir nazzjonali fl-Istati Membri tal-UE. 

Fl-2025, ħriġna 40 stqarrija għall-istampa bl-24 lingwa tal-UE, kif ukoll firxa ta’ noti ta’ 
informazzjoni, avviżi għall-media u dikjarazzjonijiet awdjo lesti għall-użu b’ċerti lingwi. Tajna 
kważi 100 intervista ma’ mezzi ewlenin tax-xandir fl-Ewropa kollha, li jkopru r-radju, it-TV u 
l-gazzetti stampati. Fl-aħħar nett, organizzajna 18-il sessjoni ta’ informazzjoni għall-istampa 
online, u 12-il sessjoni ta’ informazzjoni għall-istampa addizzjonali speċifiċi għall-pajjiż 
għar-rapport annwali. B’kollox, is-sessjonijiet ta’ informazzjoni tagħna attiraw 675 ġurnalist, li 
l-biċċa l-kbira minnhom jirrappreżentaw mezzi ewlenin tal-media nazzjonali fl-Istati Membri 
tal-UE. 

 

Aktar minn 992 000 żjara fis-sit elettroniku tal-QEA 

Fl-2023 nedejna s-sit elettroniku attwali tal-QEA. Is-sena l-oħra dan kellu aktar minn 
992 000 żjara (meta mqabbel ma’ 780 000 fl-2024), li rriżultaw f’madwar 
1 755 800 viżwalizzazzjoni unika tal-paġni u kważi 58 000 download (2024: 1 295 025 u 56 440 
rispettivament).  

 

Aktar segwaċi fuq il-media soċjali 

L-erba’ kontijiet prinċipali tal-media soċjali tagħna (Facebook, Instagram, LinkedIn u X) 
illoggjaw 70 500 segwaċi fl-2025, żieda minn 61 500 fl-2024 u 55 500 fl-2023. Barra minn hekk, 
f’April 2025 nedejna tliet kontijiet ġodda tal-media soċjali fuq Bluesky, Mastodon u Threads, u 
attirajna aktar minn 1 500 segwaċi bejn dak iż-żmien u tmiem is-sena. 
Fil-15 ta’ Novembru 2024 ippubblikajna l-ewwel edizzjoni ta’ bullettin ta’ kull xahar f’LinkedIn 
(ECA Insights). Dan jipprovdi ħarsa ġdida lejn ir-rapporti reċenti u previżjoni tal-awditi li jmiss, u 
laħaq aktar minn 12 500 abbonat sa tmiem l-2025. 

Impatt u perċezzjoni ta’ xogħolna 

 

88 % ta’ dawk li stħarriġna jsibu li r-rapporti tagħna 
huma utli għal xogħolhom 

Nivvalutaw l-impatt u l-utilità probabbli ta’ xogħolna billi nistħarrġu lill-qarrejja tar-rapporti 
tagħna fil-Parlament Ewropew, fil-Kunsill, fil-Kummissjoni, fl-aġenziji tal-UE, fir-rappreżentanzi 
permanenti tal-Istati Membri, fl-aġenziji tal-Istati Membri, u fis-SAIs, kif ukoll 
fl-organizzazzjonijiet mhux governattivi, fl-akkademja, fil-media u f’partijiet oħra. 

Mill-2018 ’il hawn, wettaqna stħarriġiet elettroniċi anonimizzati biex niksbu feedback 
kwalitattiv dwar rapporti magħżula u suġġerimenti ġenerali għax-xogħol li nwettqu. 

Fl-2025, 88 % tar-rispondenti għall-istħarriġ qiesu li r-rapporti tagħna kienu utli għal 
xogħolhom (2024: 89 %), u 86 % ħassew li dawn kellhom impatt (2024: 82 %). 

 

88 % 86 %

Għoli ħafna

Baxx

Medju

Baxx ħafna

Utilità
tar-rapporti

Impatt probabbli
tar-rapporti

iqisu li r-rapporti 
tagħna huma utli għal 

xogħolhom

iqisu li dawn 
kellhom impatt

Għoli

Drabi fejn nidhru quddiem istituzzjonijiet oħra, parlamenti 
nazzjonali/reġjonali u gvernijiet tal-Istati Membri, kif ukoll attivitajiet 
internazzjonali 

 

L-interazzjoni mal-partijiet ikkonċernati għadha qed tiżdied 

Fl-2025, l-interazzjoni tagħna mal-partijiet ikkonċernati Ewropej u internazzjonali tagħna 
kompliet tiżdied b’mod ġenerali, permezz ta’ 615-il dehra quddiem il-kumitati tal-Parlament 
Ewropew, il-korpi preparatorji tal-Kunsill, il-parlamenti nazzjonali/reġjonali, u l-gvernijiet 
tal-Istati Membri (2024: 578; 2023: 456). 

Ipparteċipajna wkoll f’279 attività internazzjonali. Dawn kienu jinkludu l-attivitajiet ta’ 
organizzazzjonijiet internazzjonali tal-awditjar pubbliku, b’mod partikolari l-INTOSAI u 
l-EUROSAI, kif ukoll avvenimenti bilaterali ma’ SAIs oħra, konferenzi, laqgħat, u attivitajiet 
mmirati lejn udjenza usa’ (2024: 259; 2023: 221). 

  
2023 2024 2025

Il-Parlament Ewropew

Il-Kunsill tal-UE

Parlamenti nazzjonali/reġjonali

Gvernijiet tal-Istati Membri

Attivitajiet internazzjonali

172

98
119

189

259

164

81
91

120

221
232

96 89

198

279

Implimentazzjoni tar-rakkomandazzjonijiet tal-QEA 

 

Aktar minn 75 % tar-rakkomandazzjonijiet li ħriġna fl-2021 ġew 
implimentati bis-sħiħ jew fil-biċċa l-kbira mill-aspetti 

Inwettqu segwitu tal-implimentazzjoni tar-rakkomandazzjonijiet tagħna. Fl-2025, analizzajna 
r-rakkomandazzjonijiet li indirizzajna lill-Kummissjoni u lil istituzzjonijiet oħra fir-rapporti 
tagħna tal-2021. 

Sibna li 80 % tal-24 rakkomandazzjoni li wettaqna segwitu tagħhom mir-Rapport Annwali 2021 
tagħna u 76 % tal-234 rakkomandazzjoni li wettaqna segwitu tagħhom mir-rapporti speċjali 
tagħna tal-2021 kienu ġew implimentati jew bis-sħiħ jew inkella fil-biċċa l-kbira mill-aspetti. 

 

Rakkomandazzjonijiet 
li saru fir-rapporti speċjali

Rakkomandazzjonijiet 
li saru fir-Rapport Annwali

76 %

Implimentati bis-sħiħ Implimentati f’xi wħud mill-aspetti

ġew implimentati 
bis-sħiħ jew fil-biċċa 
l-kbira mill-aspetti

57 % 67 %
20 %

13 %19 %

17 %

7 %

80 %

Mhux implimentati (jew skaduti)Implimentati fil-biċċa l-kbira mill-aspetti

Il-persunal tagħna 

Għadd ta’ membri tal-persunal 
Fi tmiem l-2025, kellna 881 post permanenti u temporanju2 (post inqas milli kellna fl-2024). 
Minn dawn, 558 post kienu fl-awli tal-awditjar, inklużi 104 postijiet fil-kabinetti tal-Membri. 
Il-Presidenza tinkludi l-President u l-Kabinett tiegħu, id-Direttorat tal-Presidenza, is-Servizzi 
Legali u s-Servizz tal-Awditjar Intern. 

 

Barra minn hekk, sa tmiem is-sena impjegajna 85 membru tal-persunal bil-kuntratt u 
29 espert nazzjonali sekondat (2024: 84 u 26 rispettivament). 

Reklutaġġ 
Il-politika ta’ reklutaġġ tagħna tirrifletti l-prinċipji ġenerali u l-kundizzjonijiet tal-impjieg 
stabbiliti għall-istituzzjonijiet tal-UE, u l-membri tal-persunal tagħna għandhom firxa wiesgħa 
ta’ kwalifiki akkademiċi u esperjenza professjonali. 

Fl-2025, irreklutajna 101 impjegat ġdid tal-persunal (2024: 104): 27 uffiċjal, 40 membru 
tal-persunal temporanju, 26 membru tal-persunal bil-kuntratt, u 8 esperti nazzjonali sekondati. 
Ipprovdejna wkoll 79 traineeship (64 fl-2024) għal gradwati universitarji, li damu minn 3 sa 
6 xhur. Ħallasna allowance ta’ kull xahar lil 75 mid-79 trainee, u 4 ngħataw appoġġ mill-Istat 
Membru tagħhom. 

 
2 Post wieħed ġie ttrasferit għas-CERT-UE. 

AwditjarPresidenza AmministrazzjoniTraduzzjoni

881
total 
tal-postijiet

55855 144124

Profil tal-etajiet 
Tliet kwarti (75 %) tal-persunal tagħna fis-servizz attiv fi tmiem l-2025 kellhom bejn 40 u 
59 sena, bejn wieħed u ieħor l-istess proporzjon bħal fl-2024 (76 %). 

 

Hemm 78 % tal-maniġers tagħna li għandhom 50 sena jew aktar (2024: 72 %). Dan se jwassal 
għal tiġdid ta’ proporzjon sostanzjali mill-maniġment tagħna matul il-5 sa 10 snin li ġejjin. 

 

3 % 13 % 37 % 38 % 9 %

20–29 30–39 40–49 50–59 60+

Profil tal-etajiet

22 % 51 % 27 %

40–49 50–59 60+

Profil tal-etajiet

Opportunitajiet indaqs 
Il-forza tax-xogħol totali tagħna tikkonsisti bejn wieħed u ieħor fi proporzjonijiet ugwali ta’ 
nisa u rġiel. 

 

Aħna impenjati li noffru opportunitajiet indaqs tal-karriera għall-membri tal-persunal tagħna 
fil-livelli kollha. Hija l-politika tagħna li nimpjegaw proporzjonijiet ugwali ta’ nisa u rġiel, u 
s-sehem ta’ diretturi u maniġers prinċipali nisa żdied fi snin reċenti, minn 33 % fl-2020 għal 
38 % fl-2025. 

 

Il-proporzjon ta’ maniġers prinċipali nisa fl-awditjar fil-QEA huwa ta’ 42 % (44 % fl-2024), li diġà 
huwa ’l fuq mill-mira tal-2027 ta’ 40 %. Is-sehem ta’ kapijiet ta’ kompiti nisa huwa ta’ 40 %. 

Assistenti 
u segretarji

Awdituri 
u amministraturi Maniġment

49 %

646
267

60

Rġiel Nisa

51 % 34 % 66 % 62 % 38 %

Total tal-postijiet

20222021 202520242023

57
61 606160

Rġiel Nisa

61 %64 % 62 %64 %62 %

39 %36 % 38 %36 %38 %

Total tal-postijiet

Bl-istess mod, impenjati li nżommu bilanċ ġeografiku fost il-persunal tagħna, u nimmonitorjaw 
id-distribuzzjoni ġeografika fil-maniġment tagħna. 

 

Maniġers prinċipali Rġiel
Nisa

Il-Belġju

Il-Ġermanja              

L-Italja

Il-Polonja

Spanja

Ir-Rumanija

Ir-Renju Unit

Ir-Repubblika Ċeka

Franza

Il-Greċja

Il-Portugall

L-Irlanda

Is-Slovakkja

L-Awstrija

Id-Danimarka

L-Estonja

Il-Bulgarija

Il-Finlandja

L-Ungerija

Il-Litwanja

Il-Lussemburgu

In-Netherlands

49 10
Diretturi

F’konformità mal-Pjan ta’ Azzjoni tagħna dwar id-Diversità u l-Inklużjoni għall-perjodu 2021–
2025, implimentajna diversi miżuri dwar id-D&I li jiffukaw fuq id-diżabilità. Is-sena l-oħra kienet 
l-ewwel sena ta’ implimentazzjoni tal-Pjan direzzjonali lejn ambjent tax-xogħol aktar inklużiv 
għall-persuni b’diżabilità. L-aktar kisbiet notevoli kienu jinkludu l-introduzzjoni ta’ programmi 
ta’ azzjoni pożittiva, li rriżultaw fir-reklutaġġ ta’ żewġ trainees u membru tal-persunal 
bil-kuntratt li għandu diżabilità; it-tnedija ta’ proġett ta’ sinjalar fil-binjiet tagħna; il-ħolqien ta’ 
grupp ta’ ħidma dwar l-aċċessibbiltà diġitali u t-tħejjija ta’ verżjonijiet faċli biex jinqraw ta’ 
diversi dokumenti; u l-organizzazzjoni b’suċċess ta’ Ġimgħa ta’ Sensibilizzazzjoni dwar 
id-Diżabilità.  

Etika 
Napplikaw il-linji gwida dwar l-etika abbażi tal-valuri tal-indipendenza, l-integrità, l-oġġettività, 
it-trasparenza u l-professjonaliżmu. Napprovaw ir-rekwiżiti stabbiliti fil-Kodiċi tal-Etika 
tal-INTOSAI (ISSAI 130) u inkludejniehom fil-linji gwida dwar l-etika tagħna, li huma validi 
għall-Membri kollha u għall-persunal kollu. 

Il-Kumitat tal-Etika jfittex li jirrispetta l-istandards tagħna billi jirrieżamina kwistjonijiet etiċi 
rilevanti, bħall-attivitajiet esterni tal-Membri. Dan jikkonsisti fi tliet individwi maħtura 
mill-Kulleġġ: żewġ Membri tal-QEA u persuna esterna waħda magħżula għall-għarfien u 
l-kwalitajiet professjonali tagħhom. Il-Kumitat tal-Etika tal-QEA kellu sitt laqgħat fl-2025.  

Nipparteċipaw fil-Korp Interistituzzjonali għall-Istandards Etiċi għall-Membri tal-Istituzzjonijiet 
u l-Korpi Konsultattivi tal-UE. 

Fl-10 ta’ April 2025 ħadna sehem fl-ewwel avveniment interistituzzjonali tal-persunal li qatt sar 
iddedikat għall-etika. L-avveniment iffoka fuq ir-rwol tal-etika fit-tiswir tal-kultura 
organizzattiva u l-iggwidar tal-kondotta professjonali. Huwa enfasizza l-valuri fundamentali 
tal-integrità, l-akkontabbiltà u t-trasparenza — il-pedamenti tal-approċċ tal-UE 
għall-amministrazzjoni — u pprovda pjattaforma kollaborattiva għall-persunal tal-UE biex joffri 
għarfien u feedback dwar is-sensibilizzazzjoni u l-applikazzjoni tagħhom tal-prinċipji etiċi 
fid-diversi oqsma ta’ attività tagħhom. Wettaqna sessjoni ta’ ħidma dwar in-navigazzjoni 
tax-xenarju etiku tal-intelliġenza artifiċjali. 

  

https://www.eca.europa.eu/ContentPagesDocuments/Diversity_and_inclusion/Action_plan/D-I_Action-plan_MT.pdf
https://www.eca.europa.eu/ContentPagesDocuments/Diversity_and_inclusion/Action_plan/D-I_Action-plan_MT.pdf
https://www.eca.europa.eu/ContentPagesDocuments/Diversity_and_inclusion/Roadmap_towards_a_more_inclusive_workplace_for_PwD_EN.pdf
https://www.eca.europa.eu/ContentPagesDocuments/Diversity_and_inclusion/Roadmap_towards_a_more_inclusive_workplace_for_PwD_EN.pdf
https://www.issai.org/pronouncements/issai-130-code-of-ethics/
https://www.issai.org/pronouncements/issai-130-code-of-ethics/
https://www.eca.europa.eu/Lists/ECADocuments/ETHICALGUIDE/ETHICALGUIDE_MT.PDF

Appoġġ għall-awditjar 

Trasformazzjoni diġitali tal-awditjar 
Biex intejbu l-effiċjenza tal-proċessi tal-awditjar tagħna, qed nistinkaw b’mod kostanti biex 
insaħħu l-integrazzjoni u l-interoperabbiltà tas-sistemi kollha tagħna. U biex nagħmlu l-aħjar 
użu mit-teknoloġiji l-ġodda fl-awditjar, stabbilejna servizzi fl-awditjar tal-IT, fix-xjenza tad-data 
u fl-awtomatizzazzjoni. 

Abbażi ta’ qafas inizjali tal-IA, fl-istrateġija tagħna dwar l-IA għall-perjodu 2026–2030 
stabbilejna linji gwida strateġiċi għall-użu responsabbli u innovattiv tal-IA fl-awditjar matul 
il-5 snin li ġejjin. Din id-direzzjoni strateġika qed tiġi ssorveljata mill-Kumitat ta’ Tmexxija tal-IA 
li għadu kif ġie stabbilit. 

Il-Pjan ta’ Żvilupp għall-Informazzjoni, l-Ambjent tax-Xogħol u l-Innovazzjoni 2026–2030, 
adottat fl-2025, jistabbilixxi l-impenn tagħna għat-tfassil, l-iżvilupp, it-twettiq u t-titjib 
kontinwu tas-servizzi u s-soluzzjonijiet diġitali tal-ambjent tax-xogħol u tal-innovazzjoni li jtejbu 
l-kwalità tal-awditjar, jibnu l-fiduċja tal-partijiet ikkonċernati, u jippromwovu l-effiċjenza u 
s-sostenibbiltà fl-organizzazzjoni kollha. Il-pjan jenfassiza wkoll il-ħtieġa li jiġu mmodernizzati 
s-sistemi ta’ appoġġ u ġestjoni tal-awditjar matul il-5 snin li ġejjin — għal darb’oħra bil-ħsieb li 
tiġi avvanzata t-trasformazzjoni diġitali fl-awditjar fi ħdan il-QEA. 

 

Xjenza tad-data u awditjar tal-IT 

It-tim tad-DATA (Data u Teknoloġija għall-Awditjar) issa huwa servizz stabbilit fi ħdan 
l-istituzzjoni. Dan ikkontribwixxa għat-tipi kollha ta’ awditi (tal-prestazzjoni, finanzjarji u 
tal-konformità), u s-sena l-oħra appoġġa aktar minn 30 tim tal-awditjar mill-awli tal-awditjar 
kollha. L-appoġġ li jagħti jvarja minn assistenza mmirata għal żmien qasir sa involviment sħiħ 
fil-fond fix-xogħol tal-awditjar, skont il-kumplessità u l-ħtiġijiet tad-data ta’ kull kompitu. 

L-implimentazzjoni tas-sistema finanzjarja u kontabilistika l-ġdida tal-Kummissjoni SUMMA, li 
ssostitwiet is-sistema ABAC preċedenti, wasslet għal ammont sostanzjali ta’ xogħol għat-tim 
tad-DATA fl-2025. Minbarra li ttratta x-xogħol tal-awditjar tal-IT relatat, it-tim aġġorna 
s-soluzzjonijiet ta’ awtomatizzazzjoni li jiffaċilitaw l-aċċess għall-informazzjoni minn SUMMA u 
l-analiżi tagħha. Madankollu, dan kien biss il-punt tat-tluq, peress li x-xogħol tal-awditjar li 
nwettqu għad-dikjarazzjoni ta’ assigurazzjoni jiddependi mill-affidabbiltà tad-data ta’ SUMMA 
u l-kontrolli tal-IT.  



52 

 

 

Involviment diġitali mal-partijiet ikkonċernati 

Is-sena l-oħra, il-proġett biex tiġi żviluppata applikazzjoni ġdida li tissostitwixxi s-Sistema 
għall-Ġestjoni tal-Partijiet Ikkonċernati għadda għall-fażi tal-produzzjoni. Il-proġett tal-“bażi 
ta’ data tal-kuntatti” tlesta, u wassal għal struttura tad-data konsolidata għall-ġestjoni 
tal-kuntatti u għall-appoġġ tal-interazzjoni mal-partijiet ikkonċernati u ma’ entitajiet oħra. 

L-Istudio tal-QEA pproduċa firxa ta’ kontenut awdjo u vidjo biex jappoġġa l-pubblikazzjoni ta’ 
rapporti, konferenzi stampa, intervisti mal-Membri u attivitajiet oħra tal-QEA. Barra minn hekk, 
l-introduzzjoni ta’ formati ġodda ta’ rappurtar u viżwalizzazzjonijiet interattivi tad-data 
tal-awditjar saħħet kemm il-preżentazzjoni tal-informazzjoni kif ukoll il-mod kif il-QEA tinvolvi 
ruħha mal-partijiet ikkonċernati tagħha. 

Is-sistema l-ġdida ta’ ġestjoni tat-traduzzjoni (TraMS) issa qed taħdem fil-modalità pilota, u 
d-dashboard tat-traduzzjoni huwa komplut. Il-Portal tas-Servizzi — użat internament biex 
jittratta l-IT u talbiet oħra — kiseb diversi karatteristiċi ġodda. 

 

Integrazzjoni diġitali u awtomatizzazzjoni 

Ix-xogħol fuq is-sistemi ta’ informazzjoni tal-awditjar kompla jimxi ’l quddiem, bil-ħsieb li 
tittejjeb l-interoperabbiltà tas-sistemi u tiġi pprovduta esperjenza aktar faċli għall-utent. 
L-isforz ikopri d-dokumentazzjoni u l-metodoloġija tal-awditjar (Assyst, AWARE, ECAFiles, 
Clear) kif ukoll il-ġestjoni tal-awditjar (AMS). Fl-2025, id-Direttorat għall-Informazzjoni, 
l-Ambjent tax-Xogħol u l-Innovazzjoni nieda rieżami komprensiv tal-ambjent tal-IT 
istituzzjonali, inkluża valutazzjoni fil-fond tal-arkitettura, is-sistemi u d-data tal-IT. 

 

Innovazzjoni fl-intelliġenza artifiċjali 

Fl-2025 wettaqna proġetti biex nittestjaw soluzzjonijiet tal-IA ġenerattiva żviluppati minn 
fornituri esterni, u nedejna proġett ta’ innovazzjoni qasir biex nesploraw il-potenzjal għal 
infrastruttura tal-IA fuq il-post. 

Tajna aċċess lil aktar minn nofs il-persunal tagħna għal għodod tal-IA ġenerattiva, li avvanzaw 
l-applikazzjoni prattika tal-IA f’ħafna dipartimenti. Għandna l-għan li nadottaw u nużaw l-IA 
b’mod maħsub, etiku u effettiv, f’konformità mal-istandards tal-awditjar tas-soltu. 

Komunikazzjoni viżiva 

 

Nagħmlu l-output tagħna aktar faċli biex jinftiehem 

Fl-2025, introduċejna format ġdid ta’ rappurtar għar-rapporti speċjali, inkluża għodda ta’ 
komunikazzjoni addizzjonali, l-iskeda viżiva “fatti u sejbiet ewlenin” u stil viżiv aġġornat. 
Il-ħarsa ġenerali ta’ paġna waħda lejn il-fatti u s-sejbiet ewlenin tal-awditi li wettaqna hija 
bbażata b’mod partikolari fuq l-importanza dejjem akbar ta’ elementi viżivi u ta’ 
viżwalizzazzjoni tad-data fil-kuntest tal-interazzjoni mal-partijiet ikkonċernati tagħna u 
l-kuntatt maċ-ċittadini tal-UE. L-użu ta’ elementi viżivi fil-komunikazzjoni tagħna jista’ jagħmel 
ir-riżultati tax-xogħol tal-awditjar li nwettqu aktar viżibbli, jinftiehmu aħjar, u b’hekk aktar 
aċċessibbli għaċ-ċittadini u għall-partijiet ikkonċernati. Fl-2025, it-tim tad-disinn grafiku 
fid-dipartiment tal-komunikazzjoni tal-QEA kkontribwixxa bil-bosta għall-implimentazzjoni 
tal-iskeda “fatti u sejbiet ewlenin” li kienet għadha kif ġiet introdotta. It-tim kompla wkoll 
jipprovdi appoġġ dirett lit-timijiet tal-awditjar, billi fassal infografika u illustrazzjonijiet li huma 
mfassla apposta għall-ħtiġijiet tal-awdituri f’konformità mal-identità viżiva tal-QEA, sabiex 
jingħata valur akbar lix-xogħol tal-awditjar li nwettqu u jissaħħaħ l-impatt tar-rapporti tagħna.  

Metodoloġija tal-awditjar 

 

AWARE 

Il-pjattaforma diġitali interna tagħna AWARE 
(Accessible Web-based Audit Resource for the ECA) 
tiddeskrivi l-metodoloġija u l-gwida tagħna dwar 
l-awditjar. Hija disponibbli għall-pubbliku fuq is-sit 
elettroniku tagħna bħala punt ta’ aċċess uniku 
għall-metodoloġija tal-awditjar tagħna. 

https://www.eca.europa.eu/mt/Pages/AuditMethodology.aspx
https://www.eca.europa.eu/mt/Pages/AuditMethodology.aspx

Taħriġ professjonali 

 

Inqabżu l-miri 

Fl-2025, erġajna qbiżna l-miri tat-taħriġ professjonali: l-awdituri rċevew medja ta’ 6.3 ijiem ta’ 
taħriġ mhux lingwistiku (5.8 fl-2024; 6.7 fl-2023), u b’hekk inqabżet ir-rakkomandazzjoni ta’ 
5 ijiem fis-sena magħmula mill-Federazzjoni Internazzjonali tal-Kontabilisti. Minn dawn, 
4.7 ijiem iffukaw fuq taħriġ marbut mal-attivitajiet ewlenin (relatat mal-awditjar). Il-persunal 
mhux tal-awditjar attenda medja ta’ 3.8 ijiem ta’ taħriġ (3.9 fl-2024; 3.0 fl-2023), u b’hekk 
inqabżet il-mira ta’ jumejn fis-sena. 

 

Portafoll rikk ta’ taħriġ fl-awditjar 

Matul is-sena, ingħataw firxa wiesgħa ta’ korsijiet minn esperti interni u esterni, li jkopru 
l-awditjar, l-oqsma ta’ politika u suġġetti orizzontali bħall-frodi jew l-etika. B’kollox, 
organizzajna 56 kors ta’ taħriġ li kienu relatati mal-qasam ta’ politika u aktar minn 50 attività 
ta’ taħriġ dwar il-metodoloġija tal-awditjar, il-proċessi tal-awditjar, u l-proċessi interni li 
jappoġġaw l-attivitajiet ewlenin. 

 

Taħriġ diġitali arrikkit 

Programm ta’ taħriġ dwar l-użu tad-data u t-teknoloġija fl-awditjar jitwettaq f’kollaborazzjoni 
mat-tim tad-DATA. Fl-2025, il-fokus inbidel lejn it-taħriġ dwar l-IA. B’kollox organizzajna 
37 sessjoni dwar aspetti kemm teknoloġiċi kif ukoll etiċi tal-IA. Ingħataw 20 kors dwar l-IA 
ġenerattiva minn ħarrieġ estern, u l-bqija ngħataw prinċipalment minn esperti interni, jew 
fil-forma ta’ preżentazzjonijiet jew inkella sessjonijiet informali ta’ prattika tajba. 

Attivitajiet lingwistiċi u editorjali 
Fl-2025, id-Direttorat Lingwistiku u Editorjali (LED) ipproduċa 193 517-il paġna, li jkopru 
t-traduzzjoni (inklużi 12 585 paġna li ġew esternalizzati), ir-reviżjoni tal-oriġinali u l-assistenza 
fl-abbozzar (2024: 227 800). Filwaqt li hija aktar baxxa milli kienet fl-2024, li kienet sena 
eċċezzjonali, din iċ-ċifra tibqa’ ġeneralment konsistenti mas-snin preċedenti (2023: 
207 943 paġna; 2022: 203 710). Biex jiġi ottimizzat il-proċess tat-traduzzjoni, it-timijiet 
lingwistiċi jkomplu jisfruttaw kemm l-għodod megħjuna mill-kompjuter kif ukoll it-teknoloġiji 
ta’ traduzzjoni awtomatika. Fl-2025, fl-istadju finali fil-proċess tal-produzzjoni tad-dokumenti, 
ħejjejna wkoll 42 pubblikazzjoni, filwaqt li applikajna u vverifikajna l-istandards tal-identità 
editorjali u viżiva tal-QEA. 

It-tradutturi u l-esperti lingwistiċi tagħna żammew sħubijiet b’saħħithom mal-partijiet 
ikkonċernati interni ewlenin, bħall-awli tal-awditjar u d-Direttorat tal-Presidenza. Komplew 
jipprovdu appoġġ dirett lill-awli tal-awditjar permezz ta’ assistenza fil-kitba tar-rapporti, biex 
dawn żgur ikunu ċari, u offrew assistenza lingwistika matul iż-żjarat tal-awditjar u l-laqgħat 
online jew ibridi. L-assistenza lingwistika għandha rwol ewlieni fl-isforzi ta’ diversifikazzjoni 
tal-LED. Esperti lingwistiċi kienu involuti wkoll fix-xogħol ta’ komunikazzjoni, fejn taw pariri 
lingwistiċi u tejbu l-kwalità billi fasslu l-messaġġi apposta għall-udjenza fil-mira, pereżempju 
permezz ta’ adattament kulturali. 

Wara li l-Qorti ddeċidiet li tiżviluppa tqassim ġdid għar-rapporti, b’aċċessibbiltà diġitali mtejba, 
LED ikkollabora mad-Direttorat tal-Presidenza u mad-Direttorat għall-Informazzjoni, l-Ambjent 
tax-Xogħol u l-Innovazzjoni biex jimplimenta dan il-proġett b’suċċess. 

Ammont sostanzjali ta’ ħin u riżorsi tal-persunal kienu ddedikati wkoll għall-implimentazzjoni 
ta’ sistema ġdida ta’ ġestjoni tat-traduzzjoni, għall-investiment f’teknoloġiji ġodda u 
għall-ittestjar ta’ għodod tal-IA. 

Ċibersigurtà 

 

L-issodisfar tal-obbligi regolatorji taċ-ċibersigurtà u t-tisħiħ 
tar-reżiljenza operazzjonali 

Fl-2025, iddedikajna porzjon sostanzjali tax-xogħol li wettaqna fil-qasam taċ-ċibersigurtà biex 
nissodisfaw l-obbligi u nirrispettaw l-iskadenzi stretti stabbiliti fir-Regolament (UE, 
Euratom) 2023/2841. F’dan ir-rigward: 

o wara rieżami inizjali taċ-ċibersigurtà, stabbilejna qafas korporattiv għall-ġestjoni, 
il-governanza u l-kontroll tar-riskji marbuta maċ-ċibersigurtà — id-data ta’ tlestija: 
it-8 ta’ April; 

o wettaqna valutazzjoni tal-maturità taċ-ċibersigurtà u valutazzjoni tar-riskju — id-data ta’ 
tlestija: it-8 ta’ Lulju; 

o żviluppajna u approvajna l-pjan taċ-ċibersigurtà tagħna għall-perjodu 2026–
2027 — id-data ta’ tlestija: it-8 ta’ Jannar 2026. 

Ma esperjenzajna l-ebda inċident sinifikanti taċ-ċibersigurtà fl-2025. Madankollu, intlaqatna 
minn attakk taċ-ċibersigurtà fuq POST Luxembourg fit-23 ta’ Lulju, li kkawża qtugħ kbir 
fin-network fil-pajjiż kollu, li fixkel is-servizzi tal-internet, tal-mobiles u tal-linja fissa. B’riżultat 
ta’ dan, dakinhar ma kellna l-ebda aċċess għall-internet għal perjodu ta’ 4 sigħat. 

Ħadna passi addizzjonali biex nipproteġu l-assi diġitali tagħna u nkomplu nsaħħu l-qafas 
taċ-ċibersigurtà tagħna. Dawn kienu jinkludu l-użu ta’ kriptaġġ wieqaf, titjibiet fil-protezzjoni 
kontra ransomware fl-infrastruttura tal-ħżin, salvagwardji msaħħa kontra kodiċi malizzjuż 
inkorporat fil-makros tal-Office, protezzjoni aktar stretta tad-dominji tal-posta elettronika 
tal-QEA kontra spoofing u forom oħra ta’ abbuż, u l-iżvilupp ta’ dashboard għall-monitoraġġ 
tal-prestazzjoni tal-proċess ta’ ġestjoni tal-vulnerabbiltà. 

Is-CERT-UE (is-servizz taċ-ċibersigurtà għall-istituzzjonijiet u korpi oħra tal-UE) wettaq attakk 
simulat ta’ “tim aħmar” fuq l-infrastruttura tal-IT tal-QEA biex jittestja l-kapaċità tagħna ta’ 
prevenzjoni, detezzjoni u rispons. Is-sejbiet ta’ dan l-eżerċizzju ttieħdu fi pjan ta’ azzjoni inizjali 
u fil-pjan taċ-ċibersigurtà awtorizzat fir-Regolament (UE, Euratom) 2023/2841. 

Biex intejbu r-rispons għall-inċidenti, ħadna sehem f’eżerċizzju konġunt ta’ sensibilizzazzjoni u 
tħejjija dwar iċ-ċibersigurtà (JASPER) koorganizzat mis-CERT-UE u l-ENISA, l-Aġenzija tal-UE 
għaċ-Ċibersigurtà, ħalli nittestjaw il-proċeduri ta’ eskalazzjoni tal-kriżijiet. 

Is-sensibilizzazzjoni dwar iċ-ċibersigurtà tibqa’ prijorità, b’taħriġ kontinwu tal-persunal, 
bullettini, u simulazzjonijiet ta’ phishing biex tissaħħaħ ir-reżiljenza kontra t-theddid 
ċibernetiku. 

Binjiet 

 

Post tax-xogħol inklużiv, sikur u li jirrispetta l-ambjent 

Nemmnu bis-sħiħ li post tax-xogħol tajjeb huwa essenzjali biex jintlaħqu l-għanijiet strateġiċi 
tagħna. L-impatt dirett fuq il-benesseri tal-persunal jgħin biex il-QEA ssir post tax-xogħol 
attraenti. 

Il-viżjoni tagħna hija li lill-persunal kollu noffrulu post tax-xogħol sostenibbli, b’ambjent 
tax-xogħol kollaborattiv, orjentat lejn il-benesseri, sikur, inklużiv u li jirrispetta l-ambjent. 

Bħalissa aħna l-proprjetarji ta’ tliet binjiet fid-distrett ta’ Kirchberg fil-Lussemburgu (K1, K2 u 
K3), li joperaw bħala entità teknika integrata unika. Nikru wkoll uffiċċji fil-Lussemburgu 
għaċ-ċentru tagħna ta’ rkupru f’każ ta’ diżastru. 

